
2024-yil — Yoshlar va biznesni QO‘llab-Quvvatlash yili

O‘ZBEKISTON TAJRIBASI

Yurtimizda bundan bir asrdan koʻproq vaqt avval asos solingan jadidchilik 
harakati mohiyatiga eʼtibor qaratsak, ulugʻ ajdodlarimiz hurlik va 
taraqqiyotni ilm-maʼrifatning, taʼlim-tarbiyaning zamirida koʻrganini 
anglaymiz. Mutafakkir Mahmudxoʻja Behbudiy “Turkiston bolalarini ilmsiz 
qoʻymang, ozodlik yoʻlini koʻrsating”, deb xitob qilganida ayni shu maqsadni 
nazarda tutadi. Bugun ham yangi Oʻzbekistonni bunyod etishda yoshlar 
masalasiga, ularning taʼlim-tarbiyasi va istiqboliga alohida 
eʼtibor qaratilayotgani bejiz emas.

Turkmaniston Vazirlar Mahkama-
si Raisining oʻrinbosari, tashqi ishlar 
vaziri Rashid Meredov suhbat avvali-
da davlatimiz rahbariga Turkmaniston 
Prezidenti Serdar Berdimuhamedov 
va Turkman xalqining milliy yetakchi-
si, Xalq Maslahati Raisi Gurbanguli  

Berdimuhamedovning salomi va eng 
ezgu tilaklarini yetkazdi.

Oʻzbekiston bilan Turkmaniston oʻrtasi-
dagi doʻstlik, yaxshi qoʻshnichilik va chuqur-
lashgan strategik sheriklik munosabatlarini 
yanada rivojlantirishning dolzarb masalalari 
koʻrib chiqildi.

MARKAZIY OSIYO – KO‘RFAZ ARAB DAVLATLARI XALQLARI 
O‘RTASIDAGI KO‘P ASRLIK TARIXIY ALOQALARNING YANGI DAVRI

Oʻzbekiston Respublikasi Prezidenti Shavkat Mirziyoyev 15-aprel kuni “Markaziy Osiyo — Koʻrfaz arab davlatlari hamkorlik kengashi” strategik muloqoti tashqi ishlar vazirlarining ikkinchi uchrashuvi 
doirasida mamlakatimizga kelgan Turkmaniston Vazirlar Mahkamasi Raisining oʻrinbosari, tashqi ishlar vaziri Rashid Meredov, Qatar Davlati Bosh vaziri, tashqi ishlar vaziri shayx Muhammad bin 

Abdurahmon Ol Soniy boshchiligidagi delegatsiya, Saudiya Arabistoni tashqi ishlar vaziri shahzoda Faysal bin Farxon Ol Saud, Oʻmon Sultonligi tashqi ishlar vaziri Badr bin Hamad al-Busaydiy 
boshchiligidagi delegatsiya, Kuvayt Davlati tashqi ishlar vaziri Abdulla al-Yahyo boshchiligidagi delegatsiya, Bahrayn Podshohligi tashqi ishlar vaziri Abdullatif bin Rashid al-Zayaniy boshchiligidagi 

delegatsiya, Birlashgan Arab Amirliklari energetika va infratuzilma vaziri Suhayl al-Mazruiy boshchiligidagi delegatsiya, Ozarbayjon Respublikasi tashqi ishlar vaziri Jayxun Bayramov va Koʻrfaz arab 
davlatlari hamkorlik kengashi bosh kotibi Jasim bin Muhammad al-Budayviyni qabul qildi.

Oʻzaro tovar ayirboshlash oʻsayotgani 
alohida mamnuniyat bilan qayd etildi. 
“Shovot — Toshovuz” savdo zonasi tashkil 
etilmoqda. Sanoat kooperatsiyasi, energeti-
ka, transport va logistika, qishloq xoʻjaligi 
sohalarida oʻzaro manfaatli hamkorlik 
davom etmoqda.

Hududlararo aloqalar va madaniy-guma
nitar almashinuvlar kengaymoqda. Joriy yil-
da Oʻzbekistonda shoir Maxtumquli Firogʻiy 
tavalludining 300 yilligi munosabati bilan 
qator tadbirlar oʻtkaziladi.

Boʻlajak oliy darajadagi uchrashuvlarga 
tayyorgarlik doirasida koʻp qirrali sherik

likning yangi kun tartibini shakllantirish 
masalalariga alohida eʼtibor qaratildi.

Mintaqaviy va xalqaro ahamiyatga mo-
lik dolzarb masalalar yuzasidan ham fikr al-
mashildi.

Qatar Bosh vaziri Muhammad Ol Soniy 
Oʻzbekiston yetakchisiga Qatar Amiri 

Tamim bin Hamad Ol Soniyning salomi va 
eng ezgu tilaklarini yetkazdi.

Ikki tomonlama hamkorlikni, eng avva-
lo, savdo-iqtisodiyot, investitsiya va trans-
port-kommunikatsiya sohalarida yanada ken-
gaytirishning dolzarb masalalari muhokama 
qilindi.

Davlatimiz rahbari siyosiy muloqot 
jadal tus olgani, oʻzaro savdo va investitsi-
yalar hajmi faol oshayotganini mamnuniyat 
bilan qayd etdi.

Qatarning yetakchi kompaniyalari 
ishtirokida yirik investitsiya loyihalari 
amalga oshirilmoqda. Madaniy-gumanitar 

tadbirlar oʻtkazilmoqda. Oktyabr oyida Oʻz-
bekistonda Qatar madaniyati haftaligi boʻlib 
oʻtadi.

Qoʻshma investitsiya loyihalarini ilgari 
surish, ularni moliyaviy qoʻllab-quvvatlash-
ning samarali mexanizmlarini tezroq yaratish 
muhimligi qayd etildi.

Transafgʻon temir yoʻlini qurish loyi
hasini amalga oshirishni jadallashtirish masa
lalari koʻrib chiqildi.

Mintaqaviy kun tartibidagi masalalar, shu 
jumladan, Yaqin Sharqdagi vaziyatning jid-
diy keskinlashayotgani yuzasidan ham fikr 
almashildi.

Saudiya Arabistoni tashqi ishlar vazi-
ri shahzoda Faysal bin Farxon Ol Saud 
Oʻzbekiston yetakchisiga Podshoh Sal
mon bin Abdulaziz Ol Saud va Valiahd, 
Bosh vazir Muhammad bin Salmon Ol 
Saudning samimiy salomi va ezgu tilak-
larini yetkazdi.

Oʻzbekiston bilan Saudiya Arabistoni 
oʻrtasidagi koʻp qirrali munosabatlarni va 
keng koʻlamli sheriklikni oliy darajada 
erishilgan kelishuvlarni amalga oshirish 
nuqtayi nazaridan yanada kengaytirish 
masalalari koʻrib chiqildi.

Bugungi kunda turli darajalarda faol 

muloqotlar va delegatsiyalarning oʻzaro 
tashriflari davom etmoqda. Oʻzaro savdo 
hajmi, qoʻshma korxonalar va aviaqatnovlar 
soni oshib bormoqda.

Anjumanda Oʻzbekiston, Qozogʻiston, 
Qirgʻiziston, Tojikiston, Turkmaniston, 
Bahrayn, Qatar, Kuvayt, BAA, Oʻmon va 
Saudiya Arabistoni tashqi ishlar vazirlari 
ishtirok etdi.

Oʻzbekiston, xususan, Toshkent shahri, 
Markaziy Osiyo va Koʻrfaz arab davlatlari 
xalqlari oʻrtasidagi koʻp asrlik tarixiy 
aloqalar, madaniy almashinuvlar va bugungi 
kunda oʻzaro manfaatli hamkorlik uchun 

ISHONCHLI MULOQOT VA TENG HUQUQLI 
ShERIKLIK PLATFORMASI

Toshkentda “Markaziy Osiyo — Koʻrfaz arab davlatlari hamkorlik 
kengashi” strategik muloqoti tashqi ishlar vazirlarining ikkinchi 
uchrashuvi boʻlib oʻtdi.

ulkan salohiyatga asoslangan mintaqalararo 
bogʻliqlikning yangi formatiga amaliy surʼat 
bagʻishlaydigan manzilga aylanmoqda.

— “Markaziy Osiyo — Koʻrfaz arab 
davlatlari hamkorlik kengashi” strategik 
muloqoti mamlakatlarimiz oʻrtasidagi 
hamkorlikni mustahkamlashda muhim oʻrin 
tutadi, — dedi Oʻzbekiston Respublikasi tashqi 
ishlar vaziri Baxtiyor Saidov. — Muloqot 
formatining Markaziy Osiyodagi ilk davrasi 

Oʻzbekiston zaminida boʻlib oʻtayotgani, ikki 
strategik muhim mintaqa — Markaziy Osiyo 
va Koʻrfaz oʻrtasidagi sheriklikni yanada 
mustahkamlashga qaratilgan hamjihatligimiz 
va qatʼiyatimizning yaqqol tasdigʻidir. Bu, 
eng avvalo, hamkorligimizning kun tartibini 
muhokama qilish, 2023-yil Jidda shahrida 
boʻlib oʻtgan birinchi sammitda erishilgan 
kelishuvlarni birgalikda amalga oshirish, 
xalqaro va mintaqaviy dolzarb masalalar 
yuzasidan fikr almashish uchun qulay 
imkoniyatdir.

yoxud yoshlar siyosati sohasida 
shiddat bilan rivojlanayotgan mamlakat

Toshkent uchrashuvi, shubhasiz, tomonlar bir-birining salohiyatini toʻliq roʻyobga 
chiqarish yoʻlidagi navbatdagi qadam boʻlib, jadal rivojlanayotgan ikki mintaqa 

davlatlari oʻrtasidagi oʻzaro tushunish, ishonchli muloqot va teng huquqli sheriklik 
platformasini mustahkamlashga xizmat qiladi.

Boshlanishi 1-betda

Boshlanishi 1-betda

biz va dunyo O‘zbekiston tashabbuslari amalda

MARKAZIY OSIYO – KO‘RFAZ ARAB DAVLATLARI 
XALQLARI O‘RTASIDAGI KO‘P ASRLIK TARIXIY 

ALOQALARNING YANGI DAVRI
“Yashil” energetika, qishloq xoʻjaligi, sogʻliqni 

saqlash, transport infratuzilmasini modernizatsiya 
qilish, IT va boshqa ustuvor sohalarda kooperatsiya 
loyihalari boshlangan.

Boʻlajak tadbirlar, shu jumladan, 2025-yilda oʻt-
kaziladigan “Markaziy Osiyo — Koʻrfaz arab dav-
latlari hamkorlik kengashi” muloqotining ikkinchi 
sammitiga puxta tayyorgarlik koʻrish masalalariga 
alohida eʼtibor qaratildi.

Bundan tashqari, mintaqaviy kun tartibidagi 
boshqa masalalar, xususan, Afgʻonistondagi vaziyat 
va Falastin muammosini tinch yoʻl bilan hal etish yu-
zasidan fikr almashildi.

Oʻmon Sultonligi tashqi ishlar vaziri Badr bin 
Hamad al-Busaydiy davlatimiz rahbariga Oʻmon 
Sultoni Haysam bin Toriq Ol Saidning samimiy 
salomi va tilaklarini yetkazdi.

Ikki mamlakat oʻrtasidagi oʻzaro manfaatli hamkor-
likni kengaytirish, eng avvalo, savdo-iqtisodiy va in-
vestitsiyaviy sohalardagi salohiyatni samarali roʻyobga 
chiqarish masalalari koʻrib chiqildi.

Oʻzbekistonda faoliyat yuritayotgan qoʻshma in-
vestitsiya kompaniyasining loyihalar portfelini ken-
gaytirish muhim ekani qayd etildi.

Bank sohasini rivojlantirish, raqamli texnologi-
yalar, energetika, sanoat, qishloq xoʻjaligi, taʼlim 
kabi ustuvor yoʻnalishlarda yangi loyiha va das-
turlarni amalga oshirish taklif qilindi.

Oʻzaro muloqotlarni va hamkorlikning insti-
tutsional mexanizmlarini faollashtirish — siyosiy 
maslahatlashuvlar, Hukumatlararo komissiya yigʻi
lishlari, biznes-forumlari va koʻrgazmalarni munta-
zam oʻtkazib borish zarurligi taʼkidlandi.

Mintaqaviy, shu jumladan, 2011-yilgi Ashxo-
bod kelishuvlari doirasidagi hamkorlik masalalari 
yuzasidan ham fikr almashildi.

Kuvayt Davlati tashqi ishlar vaziri Abdulla 
al-Yahyo Oʻzbekiston yetakchisiga Kuvayt Amiri 

shayx Mishʼal as-Sabohning samimiy salomi va 
tilaklarini yetkazdi.

Ikki mamlakat oʻrtasidagi konstruktiv siyosiy 
muloqotni davom ettirish, savdo-iqtisodiy, moli-
ya-investitsiyaviy va gumanitar hamkorlikni yanada 
kengaytirish masalalari koʻrib chiqildi.

Oʻzaro tashriflarni faollashtirish, madaniy va 
turizm almashinuvlariga oid dasturlarni amalga 
oshirish, yetakchi kompaniyalar ishtirokida, shu 
jumladan, Kuvayt arab iqtisodiy taraqqiyot fondi 
bilan yaqin hamkorlik doirasida hamda Kuvayt 
investitsiya agentligi bilan samarali sheriklikni 
yoʻlga qoʻyish orqali ustuvor tarmoqlardagi in-
vestitsiya loyihalarini ilgari surish zarurligi qayd 
etildi.

Yaqin fursatda ikki tomonlama siyosiy masla-
hatlashuvlar, qoʻshma Hukumatlararo komissiya
ning birinchi yigʻilishi va biznes-forumini oʻtkazish 
muhim ekani taʼkidlandi.

Mintaqaviy ahamiyatga molik dolzarb masalalar 
yuzasidan ham fikr almashildi.

Bahrayn Podshohligi tashqi ishlar vaziri Ab-
dullatif bin Rashid al-Zayaniy davlatimiz rah-
bariga Podshoh Hamad bin Iso Al-Xalifaning sa
lomi va eng ezgu tilaklarini yetkazdi.

Oʻzbekiston bilan Bahrayn oʻrtasidagi koʻp qir-
rali sheriklikni yanada rivojlantirish va kengaytirish 
masalalari koʻrib chiqildi.

Siyosiy muloqotni faollashtirish hamda siyosiy 
maslahatlashuvlar mexanizmini tez fursatda ishga 
tushirish muhimligi qayd etildi.

Savdo-iqtisodiy hamkorlik, bank-moliya, avto-
mobil va temir yoʻllari qurilishi, energetika infra-
tuzilmasini modernizatsiya qilish va boshqa ustuvor 
yoʻnalishlardagi dastur va loyihalarni ilgari surish 
uchun katta salohiyat va keng imkoniyatlar mavjud-
ligi taʼkidlandi.

Shu maqsadda joriy yilda qoʻshma Hukumatlar
aro qoʻmitaning ilk yigʻilishini oʻtkazish hamda Oʻz-
bekiston va Bahrayn yetakchi kompaniyalari vakil-

lari ishtirokida Ishbilarmonlar kengashini taʼsis etish 
rejalashtirilgan.

Xalqaro kun tartibi, shu jumladan, xavfsizlikka 
zamonaviy tahdidlarga qarshi kurashish masalalari 
yuzasidan ham fikr almashildi.

Oʻzbekiston yetakchisi Bahrayn tashqi ishlar 
vazirini qutlugʻ yoshi bilan muborakbod etib, unga 
mustahkam sogʻliq va katta muvaffaqiyatlar tiladi.

Birlashgan Arab Amirliklari energetika va in-
fratuzilma vaziri Suhayl al-Mazruiy uchrashuv 
avvalida davlatimiz rahbariga BAA Prezidenti 
Shayx Muhammad Ol Nahayon, vitse-preziden-
ti, Bosh vaziri, Dubay amiri Shayx Muhammad 
Ol Maktum, vitse-prezidenti Shayx Mansur Ol 
Nahayon va Abu-Dabi amirligi Valiahdi Shayx 
Holid Ol Nahayonning salomi va eng ezgu tilak-
larini yetkazdi.

Ustuvor yoʻnalishlardagi amaliy hamkorlikni 
yanada kengaytirish masalalari atroflicha koʻrib 
chiqildi.

Oʻzbekiston va Amirliklar oʻrtasidagi koʻp qirrali 
hamkorlikning bugungi yuksak darajasi katta mam-
nuniyat bilan qayd etildi. Oʻzaro tovar ayirbosh-
lash hajmi barqaror oshib bormoqda. Oʻzbekiston-
da Amirliklar sarmoyasi ishtirokida 300 dan ziyod 
korxona faoliyat yuritmoqda. Qoʻshma loyihalar 
portfeli 4 milliard dollardan oshgan.

“Yashil” energetika, metallurgiya, qishloq xoʻ-
jaligi, transport va kommunikatsiya kabi tarmoqlar-
da istiqbolli loyihalarni ishlab chiqish va ilgari surish 
muhimligi taʼkidlandi.

Transafgʻon temir yoʻlining texnik loyihasini 
tayyorlash va qurilishini boshlash masalalariga alo-
hida eʼtibor qaratildi.

Boʻlajak oliy darajadagi tadbirlar rejasi ham 
koʻrib chiqildi.

Ozarbayjon Respublikasi tashqi ishlar vaziri 
Jayxun Bayramov uchrashuv avvalida davlatimiz 
rahbariga Ozarbayjon Prezidenti Ilhom Ali-
yevning salomi va ezgu tilaklarini yetkazdi.

Oʻzbekiston — Ozarbayjon strategik sherik
lik munosabatlari va koʻp qirrali hamkorligini 
yanada kengaytirish masalalari koʻrib chiqildi.

Oliy darajadagi kelishuvlarni amalga oshirish 
hamda hamkorlikning 10 ta yangi yoʻnalishi boʻyi
cha istiqbolli loyihalar portfelini shakllantirishga 
alohida eʼtibor qaratildi.

Muntazam va samarali muloqotlar tufayli ikki to-
monlama munosabatlar sifat jihatidan yangi darajaga 
chiqqani, amaliy mazmun bilan boyigani mamnuni-
yat ila qayd etildi.

Oʻtgan yilda tovar ayirboshlash 27 foizga 
oshdi. Avtomobilsozlik, elektrotexnika, energetika, 
toʻqimachilik va qishloq xoʻjaligi tarmoqlarida koo
peratsiya loyihalari amalga oshirilmoqda. Qoʻshma 
investitsiya fondi oʻz faoliyatini boshladi.

Boʻlajak oliy darajadagi uchrashuv va tadbirlar 
rejasi ham koʻrib chiqildi.

​ Koʻrfaz arab davlatlari hamkorlik kengashi 
bosh kotibi Jasim bin Muhammad al-Budayviy bilan 
uchrashuvda Oʻzbekiston va Kengash oʻrtasidagi 
konstruktiv muloqotni yanada rivojlantirish, ham-
korlikni mustahkamlash masalalari koʻrib chiqildi.

Davlatimiz rahbari mintaqalar oʻrtasidagi koʻp 
qirrali hamkorlikning bugungi surʼatidan mamnun-
ligini bildirdi hamda Toshkent shahrida oʻtgan tash-
qi ishlar vazirlari ikkinchi uchrashuvining samarali 
yakunlarini yuqori baholadi.

Oʻtgan yili Jidda shahrida oʻtgan Markaziy Osiyo 
mamlakatlari va Koʻrfaz arab davlatlari birinchi 
sammitida erishilgan kelishuvlar ijrosining borishi 
muhokama qilindi.

Oʻzbekiston tomonidan investitsiya, savdo, 
yuqori texnologiyalar, turizm va boshqa yoʻnalish-
larda ilgari surilgan tashabbus va takliflarni amalga 
oshirishga alohida eʼtibor qaratildi.

2025-yilda Samarqand shahrida oʻtadigan ikkin-
chi sammit kun tartibini tayyorlash bilan bogʻliq ma-
salalar koʻrib chiqildi.

OʻzA

ISHONCHLI 
MULOQOT VA 
TENG HUQUQLI 

ShERIKLIK 
PLATFORMASI

Uchrashuvda erishilgan kelishuvlarni amalga oshirish, 
xavfsizlik, savdo-iqtisodiy, investitsiya, transport-
kommunikatsiya, madaniy-gumanitar va atrof-muhitni 
himoya qilish yoʻnalishlarida hamkorlikni rivojlantirish 
masalalari muhokama qilindi.

— “Markaziy Osiyo va Koʻrfaz arab davlatlari 
hamkorlik kengashi” strategik muloqoti tashqi ishlar 
vazirlarining ikkinchi uchrashuvini oʻtkazishdan 
maqsad kelgusi yili Samarqand shahrida boʻlib oʻtadigan 
“Markaziy Osiyo — Koʻrfaz arab davlatlari hamkorlik 
kengashi” formatidagi ikkinchi oliy darajadagi 
sammitga tayyorgarlik koʻrishdan iborat, — dedi 
Koʻrfaz arab davlatlari hamkorlik kengashi bosh kotibi 
Jasim bin Muhammad al-Budayviy. — Yaʼni boʻlajak 
yigʻilish yana bir muvaffaqiyatli sammitga poydevor 
qoʻyish vazifasini oʻtamoqda. Yana bir muhim jihati, 
Koʻrfaz arab mamlakatlari Markaziy Osiyo davlatlari 
bilan oʻzaro yaxshi munosabatda ekanligidir.

Toshkent uchrashuvi, shubhasiz, tomonlar bir-
birining salohiyatini toʻliq roʻyobga chiqarish yoʻlidagi 
navbatdagi qadam boʻlib, jadal rivojlanayotgan ikki 
mintaqa davlatlari oʻrtasidagi oʻzaro tushunish, ishonch
li muloqot va teng huquqli sheriklik platformasini 
mustahkamlashga xizmat qiladi.

Vazirlar dolzarb xalqaro va mintaqaviy masalalar, 
xususan, Afgʻoniston, Yaqin Sharqdagi vaziyat va 
boshqa bir qator mavzular boʻyicha ham atroflicha fikr 
almashdi.

Yigʻilish yakuni boʻyicha Qoʻshma bayonot qabul 
qilindi va ommaviy axborot vositalari uchun brifing tashkil 
etildi.

OʻzA

— “GSP+” dasturi dunyo mamlakatlari 
eksport salohiyatini koʻtarishga imkoniyat 
yaratadigan eng yaxshi vositalardan biridir. 
Ushbu  imtiyoz Oʻzbekistonga 6 mingta 
tovarni YI bozorlariga butunlay yoki qisman 
bojxona toʻlovlarisiz olib kirish huquqini 
beradi. Bu esa mamlakat iqtisodiyotiga katta 
foyda keltirmoqda. Oʻzbekistonda Shavkat 
Mirziyoyev Prezidentlikka saylanishi bilan 
mamlakatda iqtisodiy, siyosiy va ijtimoiy-
siyosiy sohalarda keng qamrovli, ulkan 
islohotlar boshlandi. Oradan 5-yil oʻtib, yaʼni 
2021-yilda Oʻzbekiston YIning “GSP+” 
maxsus bitimiga qoʻshildi. 

Ushbu maqomning yana  bir eʼtiborli jihati 
shundaki, u nafaqat iqtisodiy, balki siyosiy-
ijtimoiy sohalardagi islohotlar boʻyicha ham 
hamkorlikka yoʻnaltirilgan. Oʻzbekistonning 
“GSP+” dasturiga qoʻshilishi boʻyicha taqdim 
qilgan arizasiga Yevropa Komissiyasining 
muddatidan oldin ijobiy qarori ham bejiz 
emas, deb oʻylayman. Chunki Prezident 
Shavkat Mirziyoyev rahbarligida barcha 
sohalarda boshlangan tub va ulkan 
islohotlar mamlakatning xalqaro maydonda 
eʼtirof etilishiga sabab boʻlmoqda hamda 
bugun yurtingiz bu yoʻldan katta ishonch, 
sobitqadamlik bilan odimlamoqda. 

Taʼkidlaganimdek, Yevropa bozorida 6 
ming 200 turdagi tovarga nisbatan ushbu 
imtiyoz qoʻllanilishi, aslida, Oʻzbekistonda 
ishlab chiqariladigan mahsulotlarning deyarli 
barchasi bundan foydalanishi mumkinligini 
anglatadi. 

Mamlakatning YI va Germaniyaga eksport 
koʻlami mazkur dasturga aʼzolikka qadar 
boʻlgan davrga nisbatan keskin oshgan. Biroq 
mahsulotlarning mamlakat ichida puxta 
qayta ishlanishi ham katta ahamiyat kasb 
etadi. Masalan, paxta xomashyosini oladigan 
boʻlsak, hozirgi kunda uning katta qismi 
mamlakatning oʻzida toʻqimachilik sohasida 
qayta ishlanib, xorijga tayyor mahsulot 
sifatida sotilmoqda. Bu, oʻz navbatida,  
xorijiy investorlar va kompaniyalar uchun 
Oʻzbekistonni yanada jozibador ishlab 
chiqarish bozoriga aylantirmoqda. 

“GSP+” imtiyozlar dasturi navbatdagi 
muddatga uzaytirilgani Oʻzbekiston uchun 
ikki tomonlama katta foyda keltiradi. Bu, bir 
tomondan, mamlakatdagi islohotlarni yanada 

Xorijiy delegatsiyalar aʼzolarining bi
rinchi manzili “Yangi Oʻzbekiston” bogʻi 
boʻldi. Ishtirokchilar bu yerda “Mustaqillik” 
monumenti poyiga gul qoʻyib, bogʻ hududidagi 
daraxt ekish tadbirida qatnashdi.

Yoshlar bilan ishlash sohasidagi saʼy-
harakatlarni birlashtirish, navqiron avlod vakillari 
salohiyatini rivojlantirish va xalqaro yoshlar 
hamkorligini takomillashtirish boʻyicha tajriba 
almashishga yordam berishni koʻzda tutuvchi 
mazkur tadbir yorqin  voqealarga boy oʻtmoqda. 

Uch bosqichda oʻtkazilishi koʻzda 
tutilgan xalqaro loyihaning birinchi bosqichi 
poytaxtimizdagi Yoshlar ijod saroyida 
tantanali ravishda tashkil etildi. “Toshkent — 
MDH yoshlar poytaxti” monumenti ochilishi 
ishtirokchilarni umumeʼtirof etilgan tajribalar, 
yangi tashabbus va gʻoyalar atrofida birlashtirdi.    

Tantanali marosimda “Toshkent — MDH 
Yoshlar poytaxti” sertifikati qabul qilib olindi. 

“GSP+” tizimiga a’zolikning navbatdagi 
muddatga uzaytirilishi isloHotlarning 

yuksak e’tirofidir
Germaniya iqtisodiyoti sharqiy qoʻmitasi hududiy direktori, Markaziy 
Osiyo davlatlari boʻyicha ekspert Eduard Kinsbrunner Oʻzbekiston 
Yevropa Ittifoqining “GSP+” dasturiga qoʻshilganiga uch yil toʻlishi 
munosabati bilan “Dunyo” AA uchun eksklyuziv intervyu berdi.

chuqurlashtirish va izchil davom ettirishni 
ragʻbatlantiradi, boshqa tomondan, mamlakat 
iqtisodiyoti va mahalliy tadbirkorlarga 
mahsulot sifatini yaxshilab, eksport 
salohiyatini oshirish hamda yangi bozorlarni 
zabt etish imkoniyatini taqdim etadi. 

“GSP+” imtiyozlar tizimi islohotlar 
oʻtkaziladigan mamlakatlarga nisbatan 
qoʻllaniladi. Oʻzbekiston nafaqat Markaziy 
Osiyo, balki butun dunyo miqyosida ham 
mamlakat bozorining ochilishi, isloh qilinishi 
uning iqtisodiyotiga qanchalik ijobiy taʼsir 
etishini oʻz tajribasida koʻrsatib berdi. 
2016-yilgacha boʻlgan davr va hozirgi 
kundagi iqtisodiy raqamlarni solishtiradigan 
boʻlsak, oʻrtadagi yirik tafovut va katta 
oʻzgarishlarga guvoh boʻlamiz. 

Mazkur dasturga aʼzolikning navbatdagi 
muddatga uzaytirilishi, oʻz navbatida, 
mamlakatga katta masʼuliyat yuklaydi. 
Islohotlar nafaqat oʻtkazilishi, balki xalqni 
oʻzi bilan yetaklay olishi lozim. Oʻzbekiston 
esa bu borada ham katta muvaffaqiyatlarga 
erishmoqda. Biz buni, ayniqsa, xususiy 
sektorda yuz berayotgan ijobiy oʻzgarishlarda 
kuzatyapmiz. Davlat iqtisodiyotdagi ulushini 
kamaytirib, xususiy sektorga keng yoʻl 
ochib bermoqda. Xususiy, oʻrta va kichik 
biznes korxonalari soni keskin oshyapti. Bu 
esa Oʻzbekiston iqtisodiyoti yaqin va uzoq 
kelajakda yanada kuchli va raqobatbardosh 
boʻlishiga zamin yaratadi.

Mamlakatlarimiz oʻrtasidagi savdo 
aloqalari ham uzviy rivojlanmoqda. Ger
maniyadan Oʻzbekistonga eksport haj
mi soʻnggi yillarda keskin oshdi. Oʻzbe
kistondan ham Germaniyaga import koʻ
lami kengaygan. Biroq bu hali mavjud 
imkoniyatlardan toʻla foydalanilmoqda, 
degani emas. Sababi, Oʻzbekiston iqtisodiyoti 
bugun yanada zamonaviylashishi, yanada 
diversifikatsiyalashishi kerak, deb oʻylayman. 
Buning uchun mamlakatda katta ishlar amalga 
oshirilmoqda, yaʼni Germaniyadan import 
qilinayotgan zamonaviy ishlab chiqarish 
texnologiyalari, uskunalar, mashinalar 
aynan mana shu maqsadlarga xizmat 
qiladi. Umid qilamanki, yaqin kelajakda 
mamlakat iqtisodiyotining eksport quvvati 
yanada oshadi va albatta, Oʻzbekistondan 
Germaniyaga eksport hajmi ham koʻpayadi. 

Jumladan, oziq-ovqat, qishloq xoʻjaligi 
mahsulotlari, toʻqimachilik va boshqa tovarlar 
eksporti istiqbolli sanaladi. 

Oʻzbekistonda toʻgʻridan toʻgʻri dengizga 
chiqish imkoniyati mavjud emas, bu esa 
logistika va transport masalalarida oʻziga 
xos yechimlarni talab qiladi. Bunda yaxshi 
qoʻshnichilik munosabatlari oʻta muhim. 
Oʻzbekistonning bu boradagi siyosati ham 
tahsinga sazovor. 

Oʻtgan yili Berlin shahrida qoʻmitamiz 
tomonidan tashkil etilgan nufuzli tadbirda 
Oʻzbekiston Prezidenti Shavkat Mirziyoyev 
bilan ikki marotaba uchrashishga muyassar 
boʻldik. Birinchi marotaba davlat tashrifi 
va galdagisi esa Federal kansler Olaf 
Sholsning tashabbusi bilan “C5+1” formatida 
oʻtkazilgan Markaziy Osiyo — Germaniya 
sammiti doirasida boʻlib oʻtdi. Ushbu 
uchrashuvlar yana bir marta Markaziy Osiyo 
YI va Germaniya uchun eng muhim hamkor 
sanalishini, Oʻzbekiston esa mintaqadagi 
nihoyatda muhim davlat ekanini tasdiqladi. 
2017-yildan boshlab Oʻzbekiston tomonidan 
qoʻshnichilik munosabatlarini yaxshilash 
borasida eʼtiborga loyiq ishlar qilindi. 
Aynan Prezident Shavkat Mirziyoyev davlat 
rahbarligiga saylanganidan soʻng xorijga 
birinchi davlat tashrifi qoʻshni davlat — 
Turkmanistonga boʻlgani buning isbotidir. Biz 
bunday ijobiy oʻzgarishlar va rivojlanishlarni 
qutlaymiz. 

Joriy yilda qator nemis kompaniyalari 
vakillari, ishbilarmonlaridan iborat katta 
delegatsiya bilan Oʻzbekistonga tashrifni 
rejalashtiryapmiz. Shu oʻrinda bizni har bir 
reja va ishimizda yaqindan qoʻllab kelayotgan 
Oʻzbekiston diplomatik  missiyasi va elchisiga 
Germaniya iqtisodiyoti sharqiy qoʻmitasi 
nomidan chuqur minnatdorlik bildiramiz. 
Elchixona bilan yoʻlga qoʻyilgan muvaffaqiyatli 
hamkorlik natijasida ikki mamlakat ishbilarmon 
doira vakillari va kompaniyalari oʻrtasida 
mustahkam aloqalarni oʻrnatishga erishdik.

“GSP+” dasturiga aʼzolik navbatdagi 
muddatga uzaytirilganini Oʻzbekiston 
Prezidenti rahbarligida barcha sohalarda 
kechayotgan keng koʻlamli islohotlarning 
xalqaro eʼtirofi sifatida  baholash  mumkin.  
Boshqa tomondan, ushbu  imtiyoz mam
lakatda ortga qaytmas islohotlarni izchil 
davom ettirish, aholi farovonligini yaxshilash 
va demokratik huquqiy jamiyat barpo etishga 
bildirilgan yuksak ishonchdir.

“Dunyo” AA
Berlin 

Tadbir doirasida MDH Yoshlar kengashining 
navbatdagi yigʻilishi boʻldi. Shuningdek, 
MDHga aʼzo mamlakatlarning Jamoat 
birlashmalari yoshlar forumi oʻtkazildi. 

— Mamlakatimiz dunyo yoshlarini 
birlashtirayotgan markazga aylanib borayotgani 
yurtimizda amalga oshirilayotgan islohotlar 
ifodasi boʻlish bilan birga shu Vatan farzandi 
sifatida qalbimizni gʻurur-iftixorga toʻldiradi, 
— deydi Yoshlar ishlari agentligi direktori 
Alisher Saʼdullayev. — Ajdodlarimizning 
jonajon Oʻzbekistonimizni buyuk mam
lakatga aylantirish gʻoyasi, orzusi bugun 
ushalayotgandek. Qolaversa, “Toshkent — 
MDH yoshlar poytaxti” deb eʼlon qilinishi bizni 
yanada faol va tashabbuskor boʻlishga undaydi. 
Dunyoning turli nuqtalarida har xil notinchlig-u 
nizolar boʻlib turgan bir paytda Hamdoʻstlik 
mamlakatlari yoshlarining poytaxtimizda 
jam boʻlishi yurtimizda navqiron avlodning 

har tomonlama barkamol ulgʻayishi yoʻlida 
koʻrsatilayotgan gʻamxoʻrlikning xalqaro 
eʼtirofidir.

Oʻzbekistonlik yoshlar tomonidan namoyish 
etilgan texnologik loyihalar taqdimoti, 
hunarmandchilik va tadbirkorlik koʻrgazmalari 
xorijlik mehmonlarda katta taassurot qoldirdi.

Yoshlar jamoat tashkilotlari forumi 
doirasida tashkil etilgan sessiyalar navqiron 
avlod vakillarini sifatli taʼlim, fan, innovatsiya, 
volontyorlik va ekologiya sohalari boʻyicha 
yangi tajriba, maʼlumot bilan tanishtirdi.

— MDH yoshlar poytaxti sifatida ilk bor 
Toshkent tanlangani bejiz emas. Bu barchamiz 
uchun alohida ahamiyatga ega, — deydi 
Qirgʻiz Respublikasi madaniyat, axborot, sport 
va yoshlar siyosati vaziri oʻrinbosari Marat 
Togʻayev. — Chunki bugun Oʻzbekiston 
qanday taraqqiy etayotganini barchamiz 
koʻrib, kuzatib turibmiz. Mamlakatingizda 
yoshlarning sifatli taʼlim olishi, oʻz isteʼdodini 
yuzaga chiqarishi, salohiyatini namoyon etishi, 
sport bilan shugʻullanishi, mehnat qilishi 
uchun barcha shart-sharoit yaratilgan. Yoshlar 
bilan ishlash boʻyicha erishilgan salmoqli 
tajriba bugun ular koʻrsatayotgan natijalarda 
aks etmoqda. Xususan, mazkur tadbir ham 
yuqori darajada tashkil etilgan. 

Yana bir manzil INNO texnoparki boʻldi. 
Mazkur texnopark yoshlarning oʻz loyiha va 
gʻoyalarini amalga oshirishi, rivojlantirishi 
uchun barcha sharoitlarga ega zamonaviy 
oʻquv-ishlab chiqarish markazidir. Bu yerda 
mehmonlar texnologiyalar sohasida ish olib 
borayotgan yoshlar va tajribali mutaxassislar 
bilan tanishib, oʻzaro fikr almashdi.

Risolat MADIYEVA,
“Yangi Oʻzbekiston” muxbiri

toshkent – MUSHTARAK 
MAQSADLAR manzili

Shu kunlarda poytaxtimiz yana bir nufuzli 
tadbirga mezbonlik qilmoqda. Mustaqil 
Davlatlar Hamdoʻstligi (MDH) hukumat 
rahbarlari kengashining qaroriga koʻra, 
2024-yilda Toshkent shahriga “MDH 
Yoshlar poytaxti” maqomi berilishi 
belgilangan edi. Ana shu xalqaro loyihaga 
bagʻishlangan tantanali marosim MDHga 
aʼzo va kuzatuvchi mamlakatlar yoshlari, 
yoshlar siyosatiga masʼul davlat organlari, 
NNT va jamoat tashkilotlari rahbarlari 
hamda vakillaridan iborat 200 dan ortiq 
delegatsiya aʼzolarini jamladi. 

YANGI O‘ZBEKISTON
Mamlakatimizda oʻtkazilgan Markaziy Osiyo yoshlar forumi,  
Shanxay hamkorlik tashkiloti mamlakatlari yoshlari oʻrtasida 

“Eng yaxshi startap loyihasi” tanlovi xorijiy mutaxassis va ekspertlar 
tomonidan yuqori baholandi.

Boshlanishi 1-betda

Dilnozaxon KATTAXONOVA,
Yoshlar ishlari agentligi 
direktorining
birinchi oʻrinbosari,
siyosiy fanlar boʻyicha falsafa 
doktori

Prezidentimiz yoshlarga qarata “Sizlarni 
Oʻzbekistonning eng katta boyligi, bebaho 
xazinasi sifatida qadrlayman”, deya taʼkidlaydi. 
Bu soʻzlar mamlakatimizda olib borilayotgan 
yoshlarga oid siyosatning asl oʻzagini tashkil 
etadi, desak yanglishmaymiz. Zero, Vatanimiz 
19 milliondan ziyod yoshlarini asosiy boyligi deb 
biladi, ularga suyanadi. Shu bois, Oʻzbekiston 
xalqaro hamjamiyat tomonidan haqli ravishda 
“Yoshlar mamlakati” sifatida eʼtirof etilmoqda.

Albatta, buning bir qancha omillari bor.

Milliy qadriyatlarga 
asoslangan model

Avvalo, Oʻzbekiston yoshlarga oid davlat 
siyosatini yuritish boʻyicha oʻz tajribasini yaratdi. 
Bu model toʻligʻicha milliy qadriyatlarimizga 
asoslanadi va dunyoda oʻxshashi yoʻqdir. Har bir 
oʻzbek oilasi oʻz farzandining taʼlim-tarbiyasi, 
kasb-hunar egallashi, halol mehnat qilishi, uyli-
joyli boʻlib, baxtli hayot kechirishi uchun qanday 
qaygʻursa, davlatimizning yoshlar masalasiga 
yondashuvi ham xuddi shu qadriyatlarga tayanadi. 
Barcha toifadagi oʻgʻil-qizlarning intilish va 
qiziqishlarini ragʻbatlantirish, qobiliyatini roʻ
yobga chiqarish, ilm egallashi, zamonaviy kasb 
va sohalarni oʻzlashtirishi, mehnat qilishi, farovon 
va baxtli hayot kechirishi yoʻlidagi islohotlar oʻz 
mevasini bermoqda.

Oʻtgan 33 yillik tariximizda amalga oshi
rilgan keng koʻlamli islohotlar tahlili shundan 
dalolat beradiki, yoshlarga qaratilgan eʼtibor 
va gʻamxoʻrlikni boshqa hech bir soha yoki 
sektordagi oʻzgarishlar bilan qiyoslab boʻlmaydi. 
Misol uchun, oʻtgan vaqt davomida yurtimizda 
anʼanaga muvofiq, yillarga 9 marta yoshlar va 
barkamol avlod bilan bogʻliq nom berilgan. Bu 
yillarda qabul qilingan davlat dasturlari mazmuni 
va amalga oshirilgan ishlarni tahlil qiladigan 
boʻlsak, soʻnggi yillarda islohotlar amaliy tus 
olgani va bu ijobiy oʻzgarishlarni har bir yosh oʻz 
hayotida chuqur his etayotganini koʻramiz.

2018-yili qabul qilingan “Yoshlar — kelajagimiz” 
davlat dasturi doirasida 2018-2020-yillarda 8 705 ta 
biznes loyihaga jami 1  trillion 858 milliard soʻm 
imtiyozli kredit mablagʻlari ajratilgani, natijada 
42 ming 421 ta yangi ish oʻrinlari yaratilgani buning 
yorqin dalilidir.

Yoki boʻlmasa, 2020-yildan yoshlar tad
birkorligini kreditlashning yangi tizimi joriy 
etilib, bugunga qadar 253  ming 789  yoshga 
6,2  trillion  soʻm imtiyozli kredit ajratilgani bu 
boradagi ijobiy koʻrsatkichlar yil sayin oʻsib 
borayotganini koʻrsatadi.

“Oʻzbekiston — 2030” strategiyasida ham 
shunday yondashuv — ilm egallayman, kasb-

hunar oʻrganaman, tadbirkorlik qilaman, deb 
yonib turgan farzandlarimizga yanada keng yoʻl 
ochib berish maqsadi ustuvor. Ushbu muhim 
hujjatning “Har bir insonga oʻz salohiyatini 
roʻyobga chiqarishi uchun munosib sharoitlarni 
yaratish” deb nomlangan birinchi yoʻnalishi 
44 banddan iborat boʻlib, shundan 25 dan ortigʻi 
bevosita yoshlar manfaatiga qaratilgani fikrimiz 
tasdigʻidir.

Bu Prezidentimiz taʼkidlaganidek, “Yoshlar 
kelajagi bilan bogʻliq har qanday vazifa 
birlamchi ahamiyatga ega”, ekanini anglatadi.

2024-yil ham mamlakatimizda davlatimiz 
rahbari tashabbusi bilan “Yoshlar va biznesni 
qoʻllab-quvvatlash yili” deb nomlanib, yoshlar 
masalasida tariximizda misli koʻrilmagan 
islohotlarga qoʻl urilmoqda. “Oʻzbekiston — 
2030” strategiyasini “Yoshlar va biznesni qoʻllab-
quvvatlash yili”da amalga oshirishga oid davlat 
dasturida belgilangan yuksak va keng qamrovli 
vazifalar shundan dalolat beradi.

Mamlakatimiz tarixida 
yangi sahifa

Shiddatli taraqqiyot davrida yosh avlodning 
davlat oldiga qoʻyayotgan talablari ortib 
borayotgan, kasb-hunar egallash, oliy maʼlumot 
olish, bandlik masalalari oʻtkirlashayotgan 
bir sharoitda barcha qatlam va toifadagi 
farzandlarimizni qamrab oladigan, muam
molari bilan shugʻullanadigan, kerak 
boʻlsa, orzularini roʻyobga chiqarishga 
koʻmaklashadigan tizim yaratish nihoyatda zarur 
edi. Ayniqsa, yangi Oʻzbekistonni barpo etishdek 
shiddatli va uzoq maqsadli islohotlar sharoitida 
busiz koʻzlangan marralarni zabt etib boʻlmasdi.

Shu bois, Shavkat Mirziyoyev Prezident 
lavozimiga kirishganining ilk kunlaridan 
yoshlar siyosatida yangicha, taʼbir joiz boʻlsa, 
yanada xalqchil yondashuvni, otalarcha 
samimiy munosabatni ilgari surdi. Davlatimiz 
rahbari birinchi imzolagan hujjat ham “Yoshlarga 
oid davlat siyosati toʻgʻrisida”gi qonun boʻlib, 
ushbu muhim tarixiy hujjat yoshlar siyosatida tom 
maʼnoda yangi davrni boshlab berdi.

1991-2016-yillarda yoshlarga oid 25 ta 
qonun, farmon, qaror va boshqa meʼyoriy-
huquqiy hujjat qabul qilingan boʻlsa, 2016-yildan 
2024-yilgacha 100 dan ziyod meʼyoriy-huquqiy 
hujjat imzolandi. Bu hujjatlarning barchasi 
yoshlarning orzu-istaklarini amalga oshirish, 
ularni qiynayotgan masalalarga yechim topishga 
qaratilgani bilan ahamiyatlidir.

Masalan, “Yoshlarga oid davlat siyosati 
toʻgʻrisida”gi qonunda Oʻzbekiston Respub
likasida yoshlarga oid davlat siyosatining asosiy 
yoʻnalishlarini belgilab beruvchi ijtimoiy, 
iqtisodiy, huquqiy va tashkiliy chora-tadbirlar 
oʻz aksini topdi. Yoshlarga oid davlat siyosatini 
amalga oshirishda ishtirok etuvchi har bir 
subyektning vakolatlari aniq belgilandi. Shu bilan 
bir qatorda, targʻibot-tashviqot ishlaridan, asosan, 
amaliy vazifalarga urgʻu berildi.

2017-yil 30-iyun kuni mamlakat yoshlari 
hayotida yangi sahifa ochildi. Yoshlarga oid davlat 
siyosatini izchil va samarali amalga oshirish 
maqsadida asosiy maqsadi yoshlarning barcha 
tashabbuslarini qoʻllab-quvvatlashga qaratilgan 
Oʻzbekiston yoshlar ittifoqi tashkil etildi. Bu 
sana mamlakatimizda “Yoshlar kuni” deb eʼlon 
qilindi.

Jadal taraqqiyot asosi
Oʻzbekiston aholisi sezilarli darajada 

oʻsmoqda. Shunga muvofiq yoshlar nufusi ham 
oshdi. Bu, albatta, kishini quvontiradi. Negaki 
inson kapitali doim mamlakat taraqqiyotining 
ajralmas qismi boʻlib kelgan. Bugun zamonaviy 
dunyoda demografik muammolar sabab ishchi 
kuchining kamayishi oqibatida jozibador viza 

takliflari oshayotgani bejiz emas. Shu maʼnoda, 
Oʻzbekiston tez rivojlanayotgan mamlakatlar 
sirasiga qoʻshildi. Bu, oʻz oʻrnida, yoshlar 
siyosatida yangi bosqichga chiqishni talab etadi. 
Ayni sabab tufayli yoshlar siyosatini samarali 
amalga oshirishning keyingi bosqichi yoshlar 
masalalariga eʼtibor va muammolar yechimi 
davlat organi darajasidagi tashkilotni tashkil etish 
ehtiyojini vujudga keltirdi.

2020-yili Prezidentimizning “Oʻzbekiston 
Respublikasida yoshlarga oid davlat siyosatini 
tubdan isloh qilish va yangi bosqichga olib 
chiqish chora-tadbirlari toʻgʻrisida”gi farmoni 
asosida Oʻzbekiston Respublikasi Yoshlar 
ishlari agentligi hamda uning Qoraqalpogʻiston 
Respublikasi, viloyatlar, Toshkent shahar 
boshqarmalari va tuman (shahar) boʻlimlari tashkil 
etildi.

Shu vaqtdan yoshlar bilan bogʻliq soha va 
yoʻnalishlarda yagona davlat siyosati, strategik 
yoʻnalishlar va davlat dasturlarini ishlab chiqish 
hamda sohadagi qonun hujjatlariga rioya etilishi 
ustidan davlat nazoratini amalga oshirishga masʼul 
“vazirlik darajasida”gi toʻlaqonli tashkilot faoliyat 
boshladi.

Eʼtiborli jihati, Yoshlar ittifoqi faoliyati ham 
saqlab qolindi. Chunki yoshlar manfaatlarini ifoda 
etuvchi nodavlat notijorat tashkilot yosh avlod 
vakillari tomonidan taʼsis etilgani hamda ularning 
oʻziga tegishli ekani bilan ham ahamiyatli va 
muhimdir.

Hukumat esa yoshlarga oid davlat siyosatida 
ularni qoʻllab-quvvatlagan holda yangicha 
yoʻnalishdagi ishlarga jadal surʼat berdi. 
Oʻzbekiston  sharoitida  yoshlar  bilan  ishlash, 
yosh avlod vakillarining  siyosiy, huquqiy  ongi  
va  madaniyatini  yuksaltirish,  ularni  siyosiy  
jarayonlarga  faol jalb etish orqali mustahkam 
fuqarolik pozitsiyasini shakllantirish, yoshlar 
tadbirkorligini rivojlantirish hamda ular uchun 
yangi imkoniyatlar yaratish maqsadida yurtimizda 
mutlaqo yangicha tizim shakllantirildi.

Prezidentimiz barkamol avlodni tarbiyalash, 
ularning hayotga mustaqil qadam qoʻyishi uchun 
barcha zarur sharoitlarni yaratishga qaratilgan 
kompleks chora-tadbirlarni belgilab berdi. 
Xususan, “bugun tugʻilgan bola ulgʻayib, har 
tomonlama barkamol voyaga yetib, jamiyatda 
oʻz oʻrnini topishi, keksayganda esa munosib 
farovon hayot kechirishi mumkin boʻlgan” 
yaxlit tizim strategiyasi ilgari surildi.

Bu strategiya, eng avvalo, shijoatli, kreativ, 
jamiyatdagi mavjud ijtimoiy muammolarga 
innovatsion yechimlar topa oladigan, yurt 
taraqqiyoti uchun yangi gʻoyalarni ilgari suradigan 
tashabbuskor avlod vakillarini voyaga yetkazishga 
qaratildi. Davlat va nodavlat tashkilotlar or
qali yoshlarga oid siyosat samaradorligi va 
natijadorligiga erishish boʻyicha aniq vazifalar 
belgilab olindi.

Davlatimiz rahbarining tegishli farmon, qaror, 
farmoyish va topshiriqlari amalga oshirilishi 
boʻyicha nazorat va hisobdorlik Yoshlar ishlari 
agentligi zimmasidagi muhim vazifa etib 
belgilandi. Qisqa vaqtda bu tajriba oʻz samarasini 
berdi.

Misol uchun, oʻtgan yili agentlik tomonidan 
Prezidentimizning 11 ta farmonida belgilangan 
40 ta, 34 ta qarorida belgilangan 162 ta, 2 ta 
farmoyishida belgilangan 24 ta, 18 ta yigʻilish 
bayonida belgilangan 65 ta topshiriq ijrosi sifatli 

tashkil etildi. Rahbar va masʼul xodimlarning 
faoliyatini eng muhim samaradorlik 
koʻrsatkichlari (KPI) asosida baholab borish 
yoʻlga qoʻyildi.

Shuningdek, Prezidentimizning 2022-yil 
19-yanvardagi “Mahallalarda yoshlar bilan 
ishlash tizimini tubdan takomillashtirish chora-
tadbirlari toʻgʻrisida”gi qaroriga muvofiq, 
yoshlar bilan ishlashning yangicha boshqaruv 
mexanizmlarini joriy etish, ular bilan ishlashning 
vertikal tizimini yaratish, yoshlar muammolarini 
bevosita mahallalarda hal etish, taʼlim 
muassasalarida maʼnaviy-maʼrifiy va tarbiyaviy 
ishlar samaradorligini yanada oshirish maqsadida 
yoshlar yetakchisi lavozimi joriy etildi.

Barcha yoshlarga teng imkoniyatlar yaratib 
berish uchun “Yoshlar balansi” tizimi yaratildi. Bu 
borada bajarilgan ishlar samarasi oʻlaroq, yigit-
qizlarning orzu-istaklari amalga osha boshladi. 
Birgina 2023-yilda “Yoshlar balansi” asosida 
yoshlarimiz uchta — “yaxshi”, “oʻrta” va “ogʻir” 
toifalarga ajratib olindi. “Ogʻir” toifadagi ishsiz, 
davlatning eʼtibori va gʻamxoʻrligiga muhtoj 400 
mingga yaqin yoshga keng koʻlamli yordamlar 
koʻrsatildi. Xususan, ular 133 nafar vazir va 
oʻrinbosariga, 6622 nafar hokim, sektor va 
tashkilot rahbariga biriktirildi.

Mahallalarda yoshlar bilan ishlash masalalarini 
muvofiqlashtirish boʻyicha respublika komissiyasi 
tomonidan 208 ta tuman (shahar), 832 ta sektor, 
9448 ta mahallada yoshlar bilan ishlash holati 
birma-bir oʻrganildi. Amaliy choralar natijasida 
“ogʻir” toifadagi 146 ming yosh “yashil” toifaga 
oʻtkazildi.

Umuman olganda, mamlakat tarixida birinchi 
bor yoshlarning muammolari ommaviy tarzda 
amaliy yechim topa boshladi. “Yoshlar daftari” 
orqali koʻrsatiladigan yordam turlari soni 30 
taga yetdi, murojaatlarni koʻrib chiqish muddati 
30 kundan 5 kungacha qisqardi. Mahallalarda 
“fuqarobay” ishlash tizimiga oʻtildi.

2023-yildan boshlab “Besh tashabbus 
olimpiadasi”ni 4 yoʻnalishda — mahalla, maktab, 
professional taʼlim va oliy oʻquv yurtlarida 
oʻtkazish yoʻlga qoʻyilib, jami 11,7 million yigit-
qiz qamrab olindi. Bu koʻrsatkich 2022-yilga 
nisbatan 5,5 millionga koʻpdir. 

Ijtimoiy-siyosiy faol qatlam 
shakllanmoqda

Ijtimoiy masalalari hal boʻlgan yoshlar 
siyosiy jarayonlarning faol ishtirokchisiga 
aylanayotgani kishini quvontiradi. Yigit-
qizlarning ijtimoiy-siyosiy faolligini huquqiy 
asoslash, ularni bu borada ham qoʻllab-quvvatlash 
choralari kuchaytirildi. Jumladan, parlamentda 
yoshlarning oʻrnini kengaytirish masalasiga ham 
alohida eʼtibor qaratildi. 2020-yilda Oliy Majlis 
Qonunchilik palatasi hamda Senat huzurida 
Yoshlar parlamentlari tashkil etildi. Oʻtgan 
saylovda Yoshlar parlamenti 250 nafar aʼzodan 
iborat tarkibda shakllantirildi. 

Ular Qonunchilik palatasiga kiritilgan 32 ta 
qonun loyihasi yuzasidan asosli takliflar bildirib, 
qonunlar targʻibotiga bagʻishlangan 128 ta 
tadbirda, qoʻmitalarning 20 dan ortiq nazorat-
tahlil tadbirlarida faol ishtirok etdi. Bunday 
oʻzgarishlar xalqaro tajribani oʻrganishni ham 
taqozo etadi. Oʻzbekiston tajribasini oʻrtoqlashish, 

shu orqali tajriba almashish ham muhim. Shu bois, 
Yoshlar parlamenti aʼzolari Rossiya, Qozogʻis
ton, Misr, Belarus, Tojikiston va Qirgʻiziston 
davlatlarida oʻtkazilgan yoshlar masalasiga oid 
xalqaro tadbirlarda ishtirok etib, mamlakatimizda 
yoshlarga oid davlat siyosatining mohiyatini 
boshqa davlatlar yoshlariga yetkazdi.

Toshkent — 
MDH yoshlar poytaxti

Shu tariqa Oʻzbekistonning yoshlarga oid 
davlat siyosati chegaralari kengayib, xalqaro 
maydonga chiqmoqda.

Prezidentimiz 2017-yil 19-sentabr kuni 
BMT 72-sessiyasida yuksak minbardan turib, 
sayyoramizning ertangi kuni, farovonligi 
farzandlarimiz qanday inson boʻlib kamolga 
yetishiga bogʻliq ekanini, yosh avlodni 
ijtimoiy qoʻllab-quvvatlash, ularning huquq 
va manfaatlarini himoya qilish borasidagi 
koʻp tomonlama hamkorlikni rivojlantirish 
zarurligini taʼkidlar ekan, shunday taklifni 
ilgari surgan edi: “Oʻzbekiston globallashuv 
va axborot-kommunikatsiya texnologiyalari 
jadal rivojlanib borayotgan bugungi sharoitda 
yoshlarga oid siyosatni shakllantirish va amalga 
oshirishga qaratilgan umumlashtirilgan xalqaro 
huquqiy hujjat — BMTning Yoshlar huquqlari 
toʻgʻrisidagi xalqaro konvensiyasini ishlab 
chiqishni taklif etadi”.

Davlatimiz rahbarining 2021-yili BMT Inson 
huquqlari boʻyicha kengashi 46-sessiyasida 
Pandemiyaning yoshlar huquqlariga taʼsiri 
toʻgʻrisidagi rezolyutsiyani ishlab chiqish va qabul 
qilish toʻgʻrisidagi taklifi oʻsha yildayoq qabul 
qilinib, amaliyotga tatbiq etildi.

Shuningdek, Prezidentimiz BMT Bosh 
Assambleyasi, Turkiy davlatlar tashkiloti, SHHT, 
Osiyoda hamkorlik va ishonch choralari boʻyicha 
kengash kabi tuzilmalarning oliy minbarlaridan 
turib, ilgari surgan 30 ga yaqin taklif va 
tashabbuslar tizimli ravishda amaliyotga joriy etib 
kelinmoqda.

Oʻzbekistonda olib borilayotgan yoshlarga 
doir davlat siyosati va uning amaliy natijalari jahon 
hamjamiyatida katta qiziqish uygʻotmoqda. Oʻz-
bekiston 2018-yilda SHHT Yoshlar kengashiga, 

Yoshlar va biznesni 
QO‘llab-Quvvatlash yili2024-yil

1991-2016-yillarda yoshlarga oid 25 ta qonun, farmon, qaror 
va boshqa meʼyoriy-huquqiy hujjat qabul qilingan bo‘lsa, 
2016-yildan 2024-yilgacha 100 dan ziyod meʼyoriy-huquqiy 
hujjat qabul qilindi. Bu hujjatlarning barchasi yoshlarning 
orzu-istaklarini amalga oshirish, ularni qiynayotgan 
masalalarga yechim topishga qaratilgani bilan ahamiyatlidir.

yoxud yoshlar siyosati sohasida 
shiddat bilan rivojlanayotgan mamlakat

2020-yilda MDHga aʼzo mamlakatlarning 
Yoshlar ishlari boʻyicha kengashiga, 2021-yilda 
esa Osiyoda oʻzaro ishonch choralari boʻyicha 
kengashning Yoshlar boʻyicha kengashiga teng 
huquqli aʼzo sifatida qabul qilindi.

Soʻnggi uch yilda davlatimiz rahbarining 
tashabbuslari bilan mamlakatimizda Markaziy 
Osiyo yoshlar forumi, SHHTga aʼzo mamlakatlar 
yoshlar kengashining 15-yigʻilishi, SHHT 
mamlakatlari yoshlari oʻrtasida “Eng yaxshi 
startap loyihasi” tanlovi, Turkiy davlatlar 
tashkilotining IV Yosh liderlar forumi oʻtkazilib, 
Buxoro shahri birinchi turkiy dunyo yoshlar 
tashabbuslari poytaxti, 2022-yil turkiy dunyoda 
“Yoshlar tashabbuslarini qoʻllab-quvvatlash yili”, 
2024-yilda Toshkent shahri birinchi MDH yoshlar 
poytaxti, deb eʼlon qilindi.

Mamlakatimizda oʻtkazilgan Markaziy Osiyo 
yoshlar forumi, Shanxay hamkorlik tashkiloti 
mamlakatlari yoshlari oʻrtasida “Eng yaxshi 
startap loyihasi” tanlovi xorijiy mutaxassis va 
ekspertlar tomonidan yuqori baholandi.

Quvonarlisi, 2023-yildagi Yoshlar taraqqiyoti 
indeksiga (Bryussel) koʻra, Oʻzbekiston 
2023-yilda yoshlar siyosati sohasida eng tezkor 
surʼatlar bilan rivojlanayotgan mamlakat, deb 
eʼtirof etildi. Shu tariqa, yoshlar siyosati borasida 
dunyoning yetakchi mamlakatlari qatoridan oʻrin 
oldik.

Jadal taraqqiy etayotgan mamlakatlar 
bilan hamqadam boʻlish, Oʻzbekistonimizning 
xalqaro hamjamiyatdagi nufuzini yanada mus
tahkamlash borasida oldimizda aniq vazifalar 
turibdi. Jumladan, BMTning “Iqlim oʻzgarishi 
boʻyicha hadli konvensiyasi” doirasida Yoshlar 
konferensiyasi, “Markaziy Osiyo yoshlarining kun 
tartibi — 2030” dasturini ishlab chiqish boʻyicha 
BMT huzuridagi ishchi guruhning I yigʻilishi, 
Islom hamkorlik tashkiloti Yoshlar forumi, 
“Chegarasiz imkoniyatlar sammiti”, Toshkent 
shahri 2024-yilda MDH yoshlar poytaxti deb 
eʼlon qilingani munosabati bilan oʻtkaziladigan 
tadbirlar kabi koʻplab xalqaro forum va loyihalarni 
oʻtkazish rejalashtirilmoqda.

* * *

“Yurtimizda hech bir yosh eʼtibordan 
chetda qolmaydi” degan bosh tamoyil asosida 
bu yil ham sohada keng koʻlamli islohotlar davom 
ettirilmoqda.  “Oʻzbekiston — 2030” strategiya
sini “Yoshlar va biznesni qoʻllab-quvvatlash 
yili”da amalga oshirishga oid davlat dasturida 
vertikal boshqaruv asosida eng quyi boʻgʻin — 
mahalladan boshlab yoshlar bilan ishlashni davom 
ettirish, “Yoshlar balansi”, “Yoshlar daftari”, 
“Besh tashabbus olimpiadasi” kabi loyiha va 
tizimlarda yangi gʻoya va maqsadlarni amaliyotga 
tatbiq etish, yoshlarning intellektual rivojlanishiga 
jiddiy eʼtibor qaratish, oʻgʻil-qizlarimiz zamo
naviy kasb va sohalarni oʻzlashtirishi, biznes va 
tadbirkorlik borasidagi qobiliyatlarini roʻyobga 
chiqarishi uchun barcha masʼul mutasaddilar, 
katta mablagʻlar jalb etilmoqda. Ishonamizki, 
2024-yilda yoshlar bilan ishlash, ularning orzu-
intilishlarini qoʻllab-quvvatlash boʻyicha yana bir 
yangi dovonni oshib oʻtamiz.

Mahallalar infratuzilmasini yaxshilash, joylarda bogʻcha va maktablar 

qurish, Jizzax shahridagi tibbiyot muassasalari va koʻpriklarni taʼmirlash 
chora-tadbirlari yuzasidan ham mutasaddilarga aniq topshiriqlar berildi.

www.yuz.uz yuz.uznews yuz.uz_news yuzyuz_officialwww.yuz.uz yuz.uznews yuz.uz_news yuzyuz_official

Odil OLIMJONOV,
Iqtisodiy tadqiqotlar va islohotlar 
markazi bosh ilmiy xodimi, 
iqtisodiyot fanlari doktori, 
professor

Bu esa, oʻz navbatida, 45 mingta yangi 
doimiy ish oʻrni ochilishiga imkoniyat yaratdi. 
Tadbirkorlik bilan shugʻullanayotganlar soni 10,5 
mingdan 20 mingga yetdi yoki deyarli 2 barobar 
oshdi. Islohotlarning muhim natijalaridan biri 
shundaki, bir paytlar agrar hudud boʻlgan Jizzax 
bugun sanoati rivojlangan viloyatga aylandi.

Shu bilan birga, viloyatda iqtisodiyotni yangi 
bosqichga koʻtarish, tadbirkorlikni rivojlantirish 
va aholi daromadlarini oshirish uchun mavjud 
salohiyatdan toʻla foydalanilmayapti. Masalan, 
soʻnggi uch yilda hududda yillik aylanmasi 1, 
10 va 100 milliard soʻmdan yuqori korxonalar 
soni koʻpaygan. Bu — ijobiy holat. Lekin oʻrta 
korxonalar soni oʻsish surʼati kutilganidek 
boʻlmayapti.

Qishloq xoʻjaligida oʻta muhim koʻrsatkich 
bir birlik ekin maydonidan olinayotgan mahsulot 
miqdoridir. Bu borada Jizzax viloyati respublika 
darajasidan qariyb 2 barobar past natija 
koʻrsatmoqda.

Viloyatda sanoatlashuv darajasi keskin oʻz
garishi, asosan, 3 ta tarmoq hisobiga roʻy berdi. 
Yaʼni sanoatning 80 foizi avtomobilsozlik, 
toʻqimachilik va qurilish materiallari hissasiga 
toʻgʻri keladi. Juda katta imkoniyatlarga ega 
farmatsevtika, charm sanoati, metallurgiya, 
mebelsozlik, elektrotexnika kabi sohalarni 
rivojlantirishga eʼtibor yetarli emas. Shu bois, 
viloyatda sanoat mahsulotlari ishlab chiqarish 
hajmida ularning hissasi juda kam.

Ana shu kamchilik va xatolar viloyatda 
yangi ish oʻrinlari yaratish va tadbirkorlar safini 
kengaytirish, umuman olganda, tadbirkorlikning 
yanada kengroq rivojlanishiga toʻsqinlik qilmoqda.

Iqtisodiy turtki
Tegishli idora va tashkilotlar vakillari viloyatga 

kelib, hududning ijtimoiy-iqtisodiy rivojlanish 
holatini chuqur tahlil qildi, yutuq va kamchiliklari, 
kelgusi taraqqiyot uchun mavjud imkoniyat va 
zaxiralarni aniqladi.

Ana shunday tadqiqotlar Jizzaxning 13 
tumanida iqtisodiy turtki beradigan yangi 
imkoniyat va zaxiralar mavjudligini koʻrsatdi. 
Viloyat faollari bilan oʻtkazilgan yigʻilishda 
davlatimiz rahbari ushbu imkoniyatlarni Zarbdor 
tumani misolida tushuntirdi va mutasaddi 
idoralarga ularni ishga solish uchun 130 milliard 
soʻm ajratishga topshiriq berdi.

Zarbdor tumanida tadbirkorlar koʻtargan 
muammolarni hal qilish orqali 5 mingta ish oʻrni 
yaratish mumkinligi koʻrsatib oʻtildi. Masalan, 
“Zarbdor parranda” korxonasi 12 ta mahalladagi 
mingta xonadonga 1 million bosh joʻja tarqatib, 
aholini tovuqchilikka jalb etish loyihasini ishlab 
chiqdi.

Bir qarashda bu soddagina tadbirga oʻxshaydi. 
Lekin bunda aholi uzoqqa ishga qatnamasdan, 
oʻz uyida daromadli ish bilan taʼminlanishi 
mumkinligi juda muhim. Qolaversa, bu loyihada 
nisbatan kam mablagʻ sarflab, katta natijalarga 
erishish imkoniyati mavjud. Chunki gap faqat 
mingta xonadonning har biriga mingtadan joʻja 
berish va ularga zarur sharoitlarni yaratish haqida 
ketayotgani yoʻq. Bu loyihaning tadbirkorlikni 
rivojlantirish uchun ahamiyati juda katta. 
Binobarin, bugun joʻja olgan mingta xonadon 
ichidan bir-ikki yil ichida qanchasi yirik tovuqchi 
fermerlarga aylanib ketishi uchun sharoit 
yaratilmoqda. 

Tumandagi DM-1 kanalidan suv ichadigan 
Istiqbol, Nurafshon, Namuna, Gʻalaba mahal
lalarida suv tejovchi texnologiyalar qoʻllanilsa, 
dehqonlarning ming gektar yerida, shuningdek, 
tuman yoshlariga boʻlib berilgan 3 ming gektarda 
qovun yetishtirish va uni qayta ishlash orqali 
28 million dollarlik eksport qilish imkoniyati 
yaratiladi. 

Yana bir imkoniyat DM-3 kanali bilan bogʻliq. 
Tumanning 12 ming gektar ekin maydoni aynan 
shu kanaldan oʻzi oqar yopiq quvur usulida suv 
oladi. Lekin bu kanalning 160 kilometr qismi 
yaroqsiz boʻlib qolgan. Tegishli tashkilotlarga 
mazkur kanalni taʼmirlash loyihasini kelgusi yil 
investitsiya dasturiga kiritish topshirildi. Shunda 
12 ming gektar ekin maydonidan qoʻshimcha 
mahsulot olish mumkin boʻladi.

“Zarbdor tekstil” korxonasida ayni paytda 
800 kishi ishlaydi. Turkiyalik investor bu yerda 
yana ming oʻrinli quvvatlarni ishga tushirish va 
eksportni 50 million dollardan oshirish rejalarini 
tuzgan.

Minglab yangi ish oʻrinlari yaratadigan va 
mahsulotini xorijga eksport qiladigan bunday 

korxonalarni qoʻllab-quvvatlash mexanizmi 
yanada takomillashtiriladi. Mutasaddilarga eksport 
hajmi 50 million dollardan oshgan korxonalarga 
aylanma uchun 10 million dollargacha resurs 
ajratishni yoʻlga qoʻyish boʻyicha koʻrsatma 
berildi.

Tuman hududidan Qoʻqon — Jizzax avtomobil 
yoʻli oʻtgan. Mazkur yoʻl chetidagi 55 gektar, 
Yangioboddagi 700 gektar eski pistazorlarni 
yangilab, 5 gektardan aholiga boʻlib berishga 
qaror qilindi.

Tumanda sotishga moʻljallangan qator 
obyektlarga xaridor topilmayapti. Shu bois, 
hozirgacha sotilmay qolayotgan 10 ta va 
xususiylashtirish dasturiga kiritilgan 6 ta 
obyektning boshlangʻich bahosini 10 foizgacha 
pasaytirib, 5 yilgacha boʻlib-boʻlib toʻlash 
imkoniyatini berish topshirildi. Bu yoʻl bilan 
kamida 200 ta yangi ish oʻrni ochish, qoʻshimcha 
katta miqdorda mahsulot va daromad yaratish 
mumkin.  

Bu kabi choralar Zarbdor tumanida 5 mingta 
yangi ish oʻrni, kamida 50 million dollarlik 
eksport, tuman byudjetiga qoʻshimcha 80 milliard 
soʻm tushum tushish imkoniyatini yuzaga 
keltiradi. Demak, shunday tadbirlarni viloyatning 
barcha tumanlari boʻyicha oʻtkazish katta natijalar 
beradi.

Tomorqadan 50 million soʻm 
daromad olish manbai

Jizzaxda tomorqalardan samarali foydalanishni 
tashkil etish uchun mavjud 309 ta mahallaga lider 
tadbirkor — eksportchilar biriktirilishi belgilandi. 
Lider tadbirkor — eksportchi uchun har bir 
mahalla ixtisoslashuviga asoslanib, tomorqadan 
50 million soʻm daromad keltiradigan moliyaviy 
xizmat paketi ishlab chiqiladi.

Banklar lider tadbirkorlarga aylanma uchun 
3 yil muddatga 1,5 milliard soʻmgacha kredit 
ajratadi, byudjet hisobidan agronom jalb qilish, 
oʻqitish, mahallada yigʻish, saqlash va quritish 
punktlarini tashkil qilish uchun 1 milliard 
soʻmgacha grantlar beradi. Xonadonlarga Oilaviy 
tadbirkorlikni rivojlantirish dasturi doirasida 33 
million soʻmdan, “Biznesga birinchi qadam” 
dasturi doirasida esa 17 million soʻmdan kredit 
ajratadi.

Kam hosil berayotgan yerlar 50-100 gektardan 
yirik lot shaklida, qolgani 1-5 gektardan lotlarga 
boʻlinib, meva-sabzavot ekadigan tadbirkorlarga 
beriladi. Yirik maydonda dehqonchilik 

qiladiganlar qolgan kichik maydon egalarini ham 
shu yoʻnalishga tortishi choralari ishlab chiqiladi.

Mana shu tadbirlar hisobiga viloyatda meva-
sabzavot yetishtirish hajmi ikki yilda 3 million 
tonnaga, keyinchalik 5 million tonnaga olib 
chiqilishi reja qilingan. Bu mos ravishda qayta 
ishlash va eksportni ham 2-3 barobar oshirishga 
asos yaratadi.

Viloyatda togʻli va togʻoldi maydonlar 
nisbatan keng. Ularda joylashgan yaylovlarda 
chorvachilikni rivojlantirish uchun ulkan 
imkoniyatlar bor. Masalan, yiliga 20 ming tonna 
sut va 5 ming tonna goʻshtni qayta ishlash loyihasi 
tayyorlangan, uning umumiy qiymati 28 million 
dollarga teng.

Bundan tashqari, Zomin, Zarbdor va 
Yangiobodda 11 mingta xonadonda angus zotli 
qoramolni koʻpaytirib, sotib olish tizimini yoʻlga 
qoʻyish rejalari ishlab chiqilgan. Shu bois, yil 
yakunigacha mazkur loyihalarni amalga oshirish 
hamda Sharof Rashidov va Zarbdor tumanida 
bittadan yirik chorvachilik klasteri tashkil etish 
vazifasi belgilandi.

Investitsiya 
loyihalari

Xitoylik investorlar bilan viloyatda qurilish 
materiallari, kimyo, energetika, elektrotexnika, 
mashinasozlik, toʻqimachilik va farmatsevtika 
yoʻnalishlarida 4 milliard dollarlik 22 ta loyihani 
amalga oshirish rejalari ishlab chiqilgan. Buning 
uchun Zomin tumanida sanoat texnoparki, 
Zarbdordagi Shodlik mahallasida Jizzax sanoat 
zonasi filiali, Zafaroboddagi Chimqoʻrgʻon 
mahallasida va Sharof Rashidov tumanidagi 
Toqchilik mahallasida sanoat zonalari tashkil 
qilinadi.

Bino va inshootlar barpo etishda oʻzimizda 
ishlab chiqarilgan qurilish materiallaridan 
foydalanishni kengaytirish muhim ahamiyatga 
ega. Masalan, viloyatda ishlab chiqarilayotgan 
bazalt mahsulotlar ichki ehtiyojni toʻla qop
laydi va uni katta miqdorda xorijga eksport 
qilish ham mumkin. Buning uchun mahalliy 
bazalt mahsulotlarni xalqaro sertifikatsiyadan 
oʻtkazishga koʻmaklashish, qurilish, irrigatsiya 
va kommunal xoʻjaligidagi qurilish normalarida 
bazalt mahsulotdan foydalanishni koʻpaytirish 
choralarini koʻrish taqozo etiladi.

Yevropa va rivojlangan davlatlardan olim va 
mutaxassislar olib kelib, bu sohada ilmiy tadqiqot 
ishlarini rivojlantirish maqsadga muvofiq.

Prezidentimiz elektr jihozlari ishlab chi
qarishni yoʻlga qoʻygan “Mono elektrik” 
korxonasining kasanachilik asosida koʻzi ojiz 
250 yurtdoshimizni ish bilan taʼminlash rejasini 
namunali tajriba sifatida qayd etdi. Mutasaddilarga 
bu borada Jizzax tajribasini kengaytirish, shu kabi 
kasanachilik loyihalarini koʻpaytirish boʻyicha 
topshiriqlar berildi.

Yigʻilishda avtomobilsozlikda yirik uzelli 
yigʻish usulidan toʻliq texnologik siklga oʻtilgani 
yaxshi natija bergani taʼkidlandi. Endi tarmoq 
rahbariyati oldida kelgusi uch yilda sohaga 1 
milliard dollar investitsiya jalb qilib, avtomobil 
ishlab chiqarish quvvatini 100 mingtaga yetkazish, 
10 mingta yuqori daromadli ish oʻrni yaratish 
vazifasi turibdi. Kooperatsiya asosida 365 turdagi 
butlovchi qismlarni oʻzimizda ishlab chiqarishni 
yoʻlga qoʻyib, mahalliylashtirish darajasini 50 
foizga yetkazish ham muhim.

Bu vazifalar ijrosi minglab odamlarni 
tadbirkorlar safiga qoʻshishga imkoniyat yaratadi.

Xizmat koʻrsatish va uy-joy 
qurilishi sohasi — bandlik va 

farovonlik asosi
Xizmat koʻrsatishni kengaytirish yangi 

ish oʻrinlari yaratish, aholi daromadlarini 
oshirish, tadbirkorlikni rivojlantirishda katta 
ahamiyatga ega. Jizzax viloyatida bu borada ham 
ishlatilmayotgan zaxira va imkoniyatlar koʻp. 
Masalan, 10 ta madaniy meros obyektida “turizm 
halqasi”ni yaratish, ularga turizm mahallasi 
maqomini berish, ushbu obyektlarga boradigan 
yoʻllarni taʼmirlash ulardan foydalanish darajasini 
keskin oshiradi.

Ayni paytda xalqaro M-39 yoʻlining viloyat 
hududidan oʻtgan 98 kilometr qismidan kuniga 
40 ming avtomobil qatnaydi. Bu yoʻlning chetida 
boʻsh turgan yerlar tadbirkorlarga boʻlib berilsa, 
20 ming aholini doimiy ish bilan taʼminlash 
mumkin.

Aydar-Arnasoy koʻllar tizimida turizm uchun 
yetarli salohiyat bor. Afsuski, ushbu imkoniyatdan 
samarali foydalanish borasida ham sezilarli natija 
yoʻq. Shu bois, uni roʻyobga chiqarish maqsadida 
hukumat komissiyasi tuziladi.

Aholiga uy-joy qurish va mahalla infra
tuzilmasini yaxshilash ham tadbirkorlikni 
rivojlantirishga katta hissa qoʻshadi. 2024-yilda 
viloyatda 4,5 ming xonadonli 118 ta uy-joy qurish 
reja qilingan. Lekin davlatimiz rahbari  bu yetarli 
emasligini qayd etib, uy-joy qurilishini koʻpaytirish 

Joriy yil 8-9-aprel kunlari 
Prezidentimiz Jizzax 
viloyatiga tashrifi doirasida 
oʻtkazilgan yigʻilishda 
soʻnggi 7 yil mobaynida 
tadbirkorlikni rivojlantirishda 
erishilgan natijalar haqida 
ham gapirdi. Bu davrda 
Jizzaxda katta oʻzgarishlar 
yuz berdi, viloyatga 5 milliard 
dollar investitsiya, jumladan, 
3 milliard dollar toʻgʻridan 
toʻgʻri xorijiy investitsiya 
jalb qilindi, 2,5 mingta yangi 
korxona ishga tushdi. 

1,5 MING DOLLAR MAOSH
Endi bu pulni uyda o‘tirib topyapman

Navoiylik Shahzod Toʻraqulov 
yosh boʻlsa-da, ayni vaqtda oyiga 
1500 dollar daromad topmoqda.
— IT sohaga kirib kelganimga 
ikki yildan oshdi. Dastlab maxsus 
kurslarga qatnab, soha sirlarini 
oʻrgandim. Ayni vaqtda yoshlar 
texnoparkida oʻz jamoamiz bor 
va biznesni rivojlantirish boʻyicha 
maxsus ilovalar, tadbirkorlar 
uchun veb-saytlar yaratamiz. 
Shuningdek, loyihamiz bor, yaʼni 
ITga qiziquvchi bilimli yoshlarga 
ishimizni oʻrgatib, jamoamizga 
jalb etamiz va ularga ham oʻz 
daromadiga ega boʻlishiga 
koʻmaklashamiz. Dasturlash 
boʻyicha turli buyurtmalarni ham 
bajaryapmiz. Oyiga kamida 1000-
1500 dollar va ayrim vaqtlarda 
undan ham ziyod daromad 
topmoqda-man, — deydi Shahzod.

Navoiyda “Bir million dasturchi” loyihasi 
doirasida 700 dan ziyod yosh uchun 5,3 milliard 
soʻm kredit ajratildi. Viloyatda 30 dan ortiq 
nodavlat notijorat tashkilot va xususiy sektor 
tomonidan har yili 4 mingga yaqin yoshga IT 
sohada taʼlim berilmoqda. Umumiy oʻrta taʼlim 
maktablari oʻquvchilari uchun ham onlayn oʻquv 
kurslar ochilib, 21 mingdan ziyod oʻquvchi yosh 
oʻqitilmoqda. Bu borada Navoiy shahridagi 
yoshlar texnoparkida ham tizimli ishlar yoʻlga 
qoʻyilgan va sohaga qiziquvchi yoshlar har 
tomonlama qoʻllab-quvvatlanmoqda.

— Ayni vaqtda texnoparkda nafaqat viloyat 
markazi, balki olis hududlardan kelgan yoshlar 
ham soha boʻyicha bilim va koʻnikmalarini 
oshiryapti. Ular IT, robototexnika, lixotronika, 
grafik-dizayn, mobilografiya, marketing va 
sunʼiy intellekt yoʻnalishlarida taʼlim olyapti. 

Bu borada rivojlangan davlatlar tajribalarini ham 
oʻrganib, texnopark faoliyatiga tatbiq etyapmiz. 
Viloyatimizdagi tadbirkorlar bilan hamkorlikni 
yoʻlga qoʻyganmiz va ularga IT yoʻnalishida rek
lama, marketing boʻyicha koʻmak berilmoqda. 
Hozir 500 dan ziyod yoshni qamrab olganmiz, 
— deydi Navoiy viloyati yoshlar texnoparki 
direktori Abror Abdugʻaniyev.

Hududlarda IT-park, axborot texnologiyalariga 
ixtisoslashtirilgan maktab hamda oʻquv markazlari 
tashkil etilishi yoshlar uchun yaxshi imkoniyat. 
Ular tomonidan ilgari surilayotgan startap gʻoyalar 
yurt taraqqiyotiga xizmat qilishi shubhasiz.

Jumladan, Xatirchi tumanida bir necha mahallada 
IT-markazlar ochilib, ularda sohaga qiziquvchi 
yoshlar xorijiy tillar bilan birgalikda veb va mobil 
dasturlash kabi yoʻnalishlarda dastlabki bilimlarni 
egallamoqda. 

Viloyat markazidan qariyb 250 kilometr 
uzoqda joylashgan Uchquduq tumanida ham 
bugun IT sohani oʻrganayotgan, dasturlash ilmini 
yaxshi oʻzlashtirib, daromad olishni boshlagan 
yoshlar soni kundan kunga oshib bormoqda. 
Tumandagi IT-parkda grafik-dizayn, dasturlash va 
ingliz tilini oʻrganishmoqda. Bu yerda oʻtgan yili 
300 dan ziyod va “Bir million dasturchi” loyihasi 
doirasida esa 600 ga yaqin yosh sertifikatli boʻldi.  

Ijtimoiy daftarlarda roʻyxatda turgan ishsiz 
xotin-qizlarni ham ushbu sohaga jalb etishga 
alohida eʼtibor qaratilib, daromad topishiga 
koʻmaklashilmoqda. Ayni vaqtda oʻquv markazini 
tamomlagan shu toifadagi 30 dan ziyod yosh 
onlayn frilanserlik qilib, daromad olishni boshladi. 

— Axborot texnologiyalari sohasida 
yoshlarni qoʻllab-quvvatlashga qaratilgan qator 
loyihalarimiz bor. Misol uchun, birgina “Kelajak 

kasb egalari” loyihamiz doirasida oʻtgan yili 
viloyat boʻyicha 800 dan ziyod yosh IT boʻyicha 
sertifikatlarga ega boʻldi va ularning oʻquv 
kurslari xarajatlari toʻliq Yoshlar ishlari agentligi 
tomonidan qoplab berildi. Hozirgi kunda 1400 
dan ziyod yosh IT yoʻnalishida oʻzini oʻzi band 
qilgan va mustaqil daromadga ega. Ayni vaqtda 
“Bir mahalla — ikki nafar dasturchi” loyihasi 
ham amalga oshirilmoqda. Bunda xorijiy tillar 

boʻyicha xalqaro sertifikatga ega yoshlarni ham IT 
yoʻnalishida oʻqitib, xalqaro logistika faoliyatiga 
jalb etish koʻzda tutilgan. Viloyatda ushbu 
loyiha asosida 200 ga yaqin yosh tahsil olishni 
boshladi, — deydi Navoiy viloyati Yoshlar ishlari 
boshqarmasi bosh mutaxassisi Dilfuza Neʼmatova. 

Gʻolib ABDUSALOMOV,
“Yangi Oʻzbekiston” muxbiri

FOYDALANILMAYOTGAN 
IMKONIYATLAR

ularni ishga solish iqtisodiy barqarorlik va aholi 
farovonligini yanada yaxshilaydi

Tahlil va taqqos

Yangicha yondashuvlar

topshirigʻini berdi. Jumladan, Doʻstlik tumanidagi 
barak uylar oʻrnida yangi uy-joy qurish tajribasi 
asosida qolgan tumanlardagi 2 mingga yaqin eski 
uylar oʻrnida 50 ming xonadonli zamonaviy uylar 
qurish dasturini tayyorlash va amalga oshirish 
vazifasi qoʻyildi.

Zomin, Baxmal, Sharof Rashidov va Forishda 
ham uy-joy qurish dasturlari boshlanadi.

Joriy yil sentabr oyidan Sharof Rashidov, 
Paxtakor, Doʻstlik va Mirzachoʻl tumanlarini 
Jizzax shahri bilan bogʻlovchi Irjar — Doʻstlik 
— Jizzax yoʻnalishida teplovoz qatnovi yoʻlga 
qoʻyiladi. Natijada ushbu tumanlardagi 450 ming 
aholining shaharga qatnashida yengillik yaratiladi.

Mahallalar infratuzilmasini yaxshilash, joy
larda bogʻcha va maktablar qurish, Jizzax 
shahridagi tibbiyot muassasalari va koʻprik
larni taʼmirlash chora-tadbirlari yuzasidan ham 
mutasaddilarga aniq topshiriqlar berildi.

Umuman olganda, Jizzax viloyatida mahalla 
infratuzilmasini yaxshilash, biznesni qoʻllab-
quvvatlash, grantlar ajratish uchun qoʻshimcha 
300 milliard soʻm ajratish belgilandi.

Kelgusi rejalar 
yanada ulkan

Barcha viloyatlarda chuqur oʻylangan va 
aniq hisob-kitoblar asosida reja qilingan tadbirlar 
amalga oshirilmoqda. Ular poytaxtda, salqin 
kabinetlarda ishlab chiqilmayapti. Aksincha, 
Prezidentimiz viloyatlardagi tadbirkorlik 
obyektlarini oʻz koʻzi bilan koʻrib, muammolar 
va ularni bartaraf etish boʻyicha yechimlarni 
tadbirkorlar hamda tegishli idoralar rahbarlari 
bilan birgalikda joyida muhokamaga qoʻyib, keyin 
qaror qabul qilmoqda.

Jizzax viloyatiga tashrif chogʻida ham 
davlatimiz rahbari Forish tumanidagi “Basalt 
Uzbekistan” klasteri va Sharof Rashidov tumanida 
qurilayotgan “Yangi Oʻzbekiston” massivini 
borib koʻrdi. Tuyoqli mahallasida xonadonlardan 
biriga kirib, tomorqadan samarali foydalanish, 
aholi turmush sharoiti va daromadlarini oʻrgandi. 
“ADM Jizzakh” avtomobil zavodi faoliyati bilan 
tanishdi. Bu korxona yiliga 100 ming dona yengil 
avtomobil ishlab chiqarish quvvatiga ega.

Prezidentimiz “BMB Holding” kompaniya
sining Sharof Rashidov tumanidagi agrologis
tika majmuasi faoliyati va Zarbdor tumanidagi 
Lalmikor mahallasida rezavor mevalar yetishtirish 
loyihalari bilan ham tanishdi. Jizzax shahrida 
barpo etilgan kibersport arenasida yoshlar bilan 
uchrashdi.

Oxirgi besh yilda Jizzax viloyatiga 4 milliard 
dollardan ortiq investitsiya kiritilgan. 50 trillion 
soʻmlik sanoat mahsulotlari ishlab chiqarilib, 861 
million dollarlik mahsulot eksport qilingan.

Kelgusi rejalar esa bundan ancha ulkan. 
Viloyatda 6 milliard 100 million dollarlik loyihalar 
rejalashtirilgan. Prezidentimiz ana shu loyihalarni 
amalga oshirishni moʻljal qilgan bir guruh xorijiy 
va mahalliy tadbirkorlar bilan uchrashib, ularning 
taqdimotlari bilan tanishdi.

Tashrif chogʻida davlatimiz rahbari Jizzax 
viloyatida yirik sanoat va energetika obyektlari 
qurilishiga start berdi. Jumladan, Gʻallaorol 
tumanida  metallurgiyaga ixtisoslashgan sanoat 
zonasini barpo etish boshlandi. U yerda armatura, 
poʻlat sharlar, quvurlar, avtomobil kuzovi va 
maxsus texnika vositalari ishlab chiqarishga oid 
500 million dollarlik 7 ta loyiha mavjud boʻlib, 
jami 5 mingta ish oʻrni yaratiladi.

Ikkinchi loyiha — Forish tumanida Xitoyning 
“China Poly Group” va “China Electric” 
kompaniyalari bilan hamkorlikda quriladigan 
quyosh elektr stansiyasi. Unga 350 million dollar 
sarflanadi, stansiya 500 megavatt quvvatga ega 
boʻladi. Stansiyada yiliga 1,1 milliard kilovatt-
soat elektr energiyasi hosil qilinib, 450 ming 
xonadonning energiya taʼminoti yaxshilanadi. 
Stansiyaning dastlabki 200 megavattlik quvvati 
shu yil yakunida ishga tushiriladi.

Yaqin istiqbolda Sharof Rashidov, Forish va 
Gʻallaorol tumanlarida yana 1660 megavattli 
issiqlik, shamol va quyosh elektr stansiyalari 
qurish loyihalari tayyorlanmoqda.

Prezidentimizning barcha viloyatlarga tash
riflarida tadbirkorlikni rivojlantirish boʻyicha 
mana shunday loyihalar ishlab chiqilmoqda va 
ular izchillik bilan amalga oshirilmoqda. Shu 
tariqa tadbirkorlar safi kengaymoqda, minglab 
odamlar daromadli ish bilan taʼminlanmoqda. 
Pirovardida esa aholi turmush darajasi oshishiga 
zamin yaratilyapti, tadbirkorlikning mamlakatimiz 
iqtisodiy rivojiga qoʻshayotgan hissasi tobora 
oshib boryapti.

Taʼlim

Yangi avlod kadrlari

Madamin MADAZIMOV,
tibbiyot fanlari doktori, 
professor

Bahodir MAʼMUROV,
pedagogika fanlari doktori, 
professor

Oybek ROʻZIYEV, 
Toshkent toʻqimachilik va yengil 
sanoat instituti oʻqituvchisi

Hozirga qadar 60 dan ortiq xorijiy tibbiyot 
universitet va instituti (Italiya, AQSH, Hindiston, 
Portugaliya, Rossiya, Slovakiya, Ukraina, 
Janubiy Koreya, Xitoy, Germaniya, Belarus, 
Polsha, Turkiya, Malayziya, Pokiston, Qozogʻis
ton, Qirgʻiziston) bilan fan va taʼlim yoʻnalish
larida aloqalar oʻrnatildi. Bu uzviylik yildan yilga 
ortib bormoqda.

Joriy yilning dastlabki uch oyida xalqaro 
hamkorlikni kengaytirish borasida yanada 
muhim qadamlar tashlandi. 22-23-yanvar kunlari 
Oʻzbekiston Oliy taʼlim, fan va innovatsiyalar 
vazirligi hamda Xitoy Taʼlim vazirligi tomonidan 
Pekin shahrida oʻtkazilgan oʻzbek-xitoy taʼlim 
forumi ikki mamlakat oliy taʼlim muassasalari 
bilan aloqalarni yangi bosqichga koʻtardi.

Xitoyning Uxan universiteti bilan me
morandum imzolandi. Unda immunologiya va 
epidemiologiya sohalarida oʻzaro hamkorlik 
oʻrnatish koʻzda tutilgan. Forumning “Tibbiyot 
va farmatsevtika” qismida “Tibbiy taʼlimni 
rivojlantirishda xalqaro hamkorlikning roli” 
mavzusidagi maʼruza bilan ishtirok etdik. 
Shuningdek, Tianjin Xitoy xalq tabobati 
universiteti bilan Xitoy tajribasi asosida xalq 
tabobati yoʻnalishini rivojlantirish, dorivor 
oʻsimliklarni oʻrganish, tabobatga tatbiq etish 
sohalarida  ish olib boriladi.

Amaliy uchrashuvlar davomida ikki davlat 
oliy taʼlim muassasalari oʻrtasida koʻplab 
qoʻshma taʼlim dasturlarini tashkil etish boʻyicha 
kelishuvlarga erishildi. Endilikda 300 dan ortiq 
talaba Xitoydagi nufuzli universitetlarda tahsil 
olish imkoniyatiga ega boʻldi. Shu bilan birga, 
oʻzbekistonlik 100 dan ortiq talaba uchun grant 
dasturlari tashkil etishga doir kelishuvlarga 
erishildi. Oʻzbekiston va Xitoy oliy taʼlim 
muassasalari hamkorligi toʻgʻrisida Pekin 
deklaratsiyasi qabul qilindi. Bu oliy taʼlim 
muassasalari bilan institutsional platforma 
yaratish, Xitoy — Markaziy Osiyo taʼlim 

Ilgari dastlabki eʼtibor oʻquvchining 
umumiy savodxonlik va hisoblash 
koʻnikmalariga qaratilgan boʻlsa, bugungi 
taʼlim yanada xilma-xillashib, keng 
koʻlamli amaliyotni, jumladan, tanqidiy 
fikrlash, ijodkorlik, muloqot va hamkorlik, 
inklyuziv taʼlimni rivojlantirishga urgʻu 
berilgani bilan ahamiyatli.

Uzoq yillar davomida taʼlim tizimida 
oʻqitiladigan fanlar va oʻrgatish usullari 
anʼanaviy boʻlib, resurslar cheklangan 
edi. Bugun esa taʼlimning barcha shakllari 
va turlarida interfaol hamda amaliy 
yondashuvlarga tayanilmoqda. Bunda eks
perimental oʻrganish va loyihaga asoslangan 
faoliyatga eʼtibor yuqori. Taʼlim tizimida 
innovatsiya va ijodkorlik,  tanqidiy-
tahliliy fikrlash, muammolarni hal qilish 
koʻnikmalarini tarbiyalash old planga chiqdi. 
Bu orqali yoshlarga  fuqarolik masʼuliyati 
va tuygʻusini singdirish, bugun va kelajak 
avlodlar farovonligiga hissa qoʻshuvchi 

Prezidentimiz raisligida joriy yil 5-fevral 
kuni taʼlim, sogʻliqni saqlash, raqamlashtirish, 
madaniyat va sport sohalarida amalga oshirilishi 
lozim boʻlgan ustuvor vazifalar yuzasidan 
oʻtkazilgan videoselektor yigʻilishida oliy taʼlim 
sohasi boʻyicha aytilgan fikrlar har birimizni 
sergak torttirdi, desam mubolagʻa boʻlmaydi. 
Xususan, bakalavriatdagi oʻnlab yoʻnalishlar 
mehnat bozori talablariga javob bermasligi, 
koʻp oliygohlar kredit-modulga oʻtgan boʻlsa-
da, talabaning qobiliyatini yuzaga chiqaradigan 
tizim yaratish zarurligi aytildi. Joriy yilda 
122 ta yangi yirik loyiha boshlanishi, buning 
uchun yaqin yillarda murakkab texnologiyada 
ishlay oladigan 10 ming muhandis va texnolog 
kerakligi alohida taʼkidlandi. Biroq oliygohlarda 
bunday mutaxassislarni tayyorlash 20 foizdan 
oshmayotir.

Prezidentimiz Oliy taʼlim, fan va innovatsiyalar 
vazirligi 2024-yilda hamkor tashkilotlar bilan 
birga zamonaviy konstruktor, texnolog, arxitektor, 
muhandis, energetik kabi ehtiyoj yuqori kasblar 
boʻyicha mutaxassislar tayyorlaydigan muhit 
yaratishga masʼul ekanini qayd etdi. 

toʻgʻri qarorlar qabul qilish qobiliyatini 
shakllantirishga erishish mumkin. Boisi, 
axborot tizimi shiddat bilan rivojlanayotgan, 
yoshlar maʼnaviyati va kamolotiga salbiy 
taʼsir koʻrsatadigan koʻplab gʻayriinsoniy 
gʻoyalar va mafkuralar atrofimizni oʻrab 
olgan bir davrda davlatimiz rahbari 
taʼkidlaganidek: “Taraqqiyotning tamal 
toshi ham, mamlakatni qudratli, millatni 
buyuk qiladigan kuch ham bu — ilm-fan, 
taʼlim va tarbiyadir. Ertangi kunimiz, 
Vatanimizning yorugʻ istiqboli, birinchi 
navbatda, taʼlim tizimi va farzand
larimizga berayotgan tarbiyamiz bilan 
chambarchas bogʻliq”.

Jahonda kechayotgan globallashuv 
jarayonida mamlakat va xalq taqdiri, 
inson manfaati ilm-fan, taʼlim-tarbiya 
samaradorligiga bogʻliq boʻlib bormoqda. 
Shu bois, taʼlimning barcha boʻgʻinlarida 
uning mazmunini takomillashtirish, sifatini 
yaxshilash asosiy vazifa boʻlib qolayotir. 
Jumladan, oliy taʼlim tizimi zimmasiga jahon 
standartlariga javob beradigan, zamonaviy 
bilim va yuksak axloqiy fazilatlarga ega, 
mustaqil fikrlaydigan malakali kadrlarni 
tayyorlashni sifat jihatdan yangi bosqichga 
koʻtarish vazifasi yuklangan.

Mamlakatimizda davlat va nodavlat 
oliy taʼlim muassasalari soni keskin oshdi. 
Oʻqitishning turli shakllari yoʻlga qoʻyildi. 
Bu esa oʻz-oʻzidan ular oʻrtasida adolatli 
raqobat shakllanishiga taʼsir etmoqda. 

Bu borada Buxoro davlat pedagogika 
institutida ham qator ishlar amalga 
oshirilmoqda. Jumladan, dunyoning 
yetakchi ilmiy-taʼlim muassasalari 
bilan yaqin hamkorlik oʻrnatish, oʻquv 
jarayoniga ilgʻor xorijiy tajribalarini 
joriy etish, ayniqsa, istiqbolli pedagoglar 
va ilmiy kadrlarni xorijning yetakchi 
ilmiy-taʼlim dargohlarida stajirovkadan 
oʻtkazish va malakasini oshirish kabilarga 
alohida yondashilmoqda.

2023-yil davomida xalqaro hamkorlik 
doirasida 20 dan ortiq professor-oʻqituvchimiz 
Turkiya, Germaniya, Finlyandiya, Ros
siyaning eng nufuzli 1000 ta OTM qatorida 

hamkorligi modelini shakllantirish, akademik 
almashinuv dasturlarini yanada rivojlantirish, 
qoʻshma tadqiqotlar va innovatsion loyihalarni 
amalga oshirish imkoniyatini beradi. 

Joriy yilning mart oyida Germaniyaning Ros
tok universiteti urologiya klinikasi direktori, 
professor Oliver Hakenberg institutimizda 
mahorat darslari, maʼruza, amaliy mashgʻulotlar 
oʻtdi. Germaniyalik mutaxassislar professor-
oʻqituvchilarimiz bilan birgalikda murakkab 
jarrohlik amaliyotlarida ishtirok etdi.

Faqat bugina emas. 2023-yilning 29-30-noyabr 
kunlari Minsk shahrida oʻtkazilgan “Belarus — 
Oʻzbekiston sogʻliqni saqlash va tibbiyot taʼlimi” 
forumida  ikki mamlakat oʻrtasida tibbiyotning 
qator sohalarida hamkorlikni mustahkamlash, 
tibbiy taʼlim va ilmiy sohalarda yangi loyihalarni 
yoʻlga qoʻyish masalalari muhokama qilingan edi. 
Belarusning Gomel davlat tibbiyot universiteti 
vakillari institutimizda boʻldi. Uchrashuvda 
malakali mutaxassislar tayyorlashga qaratilgan 
“1+1” qoʻshma taʼlim dasturi asosida klinik 

ordinaturaning oftolmologiya yoʻnalishini tashkil 
etish boʻyicha hamkorlik shartnomasi imzolandi. 

Yangi oʻquv yilidan klinik ordinaturaning 
oftolmologiya yoʻnalishiga qabul qilinganlar 
oʻqishning 1-bosqichini Andijon davlat tibbiyot 
institutida, 2-bosqichini esa Gomel davlat tibbiyot 
universitetida oʻqiydi. Ikki oliy taʼlim muassasasi 
oʻrtasida talabalar almashinuvi va tor soha 
mutaxassislarining malaka oshirishini yoʻlga qoʻ
yish masalalari boʻyicha ham kelishuvga erishildi.

Yasharish, yangilanish fasli xalqaro hamkorlar 
bilan uchrashuvlarga boy boʻlyapti, desam 
mubolagʻa emas. Shveysariyaning “Light for 

sight” jamgʻarmasi asoschisi,  Toshkentdagi 
MESCA Foundation-National Eye Institute 
direktori Nikki Hafezining tashrifi davomida 
mazkur institut hamda Andijon davlat tibbiyot 
instituti oʻrtasida anglashuv memorandumi 
imzolandi. Unda tomonlar oʻrtasida bilim va 
malaka almashish uchun mana shu sohada faoliyat 
yuritayotgan shifokor va talabalar oʻzaro tajriba 
almashishi, ilmiy tadqiqotlar va izlanishlarni 
hamkorlikda olib borishi hamda jahon miqyosida 
tatbiq etishi masalalari oʻrin olgan.

Rossiyaning I.I.Mechnikov nomidagi Sankt-Pe-
terburg davlat tibbiyot akademiyasi bilan mutaxas-
sislar va talabalar almashinuvini rivojlantirish ma-
salalarida oʻzaro hamkorlikni yanada kengaytirish 
borasida tibbiy profilaktika yoʻnalishida amalga 
oshiriladigan ishlar belgilab olindi.

Oʻsh davlat universiteti tibbiyot fakultetining 
10 nafar talabasi institutimizdagi 4 haftalik 
mashgʻulotlarga jalb etiladi.

Gospital pediatriya kafedrasi mudiri 
M.Gʻaniyeva AQSHning Chikago shahrida 

joylashgan Rosalin Franklin tibbiyot va fan 
universitetida “Bolalardagi yuqumli kasalliklar 
va bolalar immunologiyasi” yoʻnalishlarida 
malaka oshirish dasturlarida ishtirok etib qaytdi.

Koʻlami keng loyihalar professor-oʻqi
tuvchilar va talabalar xorijdagi nufuzli tibbiyot 
oliygohlarida bilim va malaka oshirishi uchun 
yangidan yangi imkoniyatlar yaratmoqda. Asosiy 
maqsad yuksak salohiyatli, bilim va tafakkurga 
ega mutaxassislar tayyorlash orqali aholiga sifatli 
tibbiy xizmat koʻrsatishni yanada rivojlantirishdir. 
Bu yoʻlda ishlash va izlanishlar uchun esa barcha 
shart-sharoitlar bor.

Texnolog kim va u nimalarni 
bilishi kerak?

Texnolog — ishlab chiqarishni texnologik 
tayyorlash boʻyicha qarorlar, koʻrsatmalar, 
farmoyishlar, uslubiy va meʼyoriy materiallar 
asosida faoliyat yurituvchi shaxs. U mah
sulotlarning dizayni yoki mahsulot tarkibini, 
mahsulot ishlab chiqarish, korxonaning texnik 
rivojlanish istiqbollari, texnologik jarayonlar va 
ishlab chiqarish rejimlarini loyihalash tizimlari va 
usullarini belgilab beradi.

Bu kabi vazifalarni bajarish uchun texnologdan 
quyidagi koʻnikma va bilimlar talab etiladi: asosiy 
texnologik jihozlar va uning ishlash tamoyillari, 

eng yaxshi mahalliy va xorijiy texnologiyalarning 
texnik tavsiflari va iqtisodiy koʻrsatkichlari, 
standart texnologik jarayonlar va ishlab chiqarish 
rejimlari, xomashyo va tayyor mahsulotlarga 
qoʻyiladigan texnik talablar, standartlar va texnik 
shartlar, yoqilgʻi, energiya isteʼmoli standartlari, 
kompyuter yordamida loyihalash tizimlari asoslari, 
patent tadqiqotlarini oʻtkazish tartibi va usullari, 
ixtiro asoslari, muhandislik va texnologiya 
obyektlarining texnik darajasini tahlil qilish 
usullari. Shuningdek, u zamonaviy hisoblash 
vositalari, aloqa va aloqa vositalari, texnologik 
jarayonlarni loyihalashda mehnatni tashkil etishga 
qoʻyiladigan asosiy talablar, texnik hujjatlarni 
ishlab chiqish va bajarish boʻyicha koʻrsatmalar, 
shunga oʻxshash mahsulotlarni ishlab chiqarishning ilgʻor texnologiyalari sohasidagi yetakchi mahalliy 

va xorijiy korxonalar tajribasi, iqtisodiyot va 
mehnat qonunchiligi asoslari, mehnatni muhofaza 
qilish qoidalari toʻgʻrisida nazariy ilmiy va amaliy 
bilimlarga ega boʻlishi shart. 

Fundamental bilim: 
ilmiy paradigma

Texnologda yuklama koʻp, u sohada chuqur 
bilim, malaka va tajribaga ega boʻlishi zarur. 
Bilimni esa yosh texnolog oʻz-oʻzidan egallay 
olmaydi. Buning uchun talabalarda fundamental 
bilimlar boʻlishi lozim. Texnologlar uchun 
fundamental bilim fanlari fizika, kimyo, biologiya, 
informatika va matematikadir. Amaliy tajribadan 
kelib chiqib aytmoqchimanki, texnika yoʻnalishida 
oliy taʼlim muassasalariga kirayotgan talabalar 
fizika fanini oʻqimasdan ham talabalar safiga 
qabul qilinmoqda. Bunga sabab — boshlangʻich 

baza, yaʼni maktab va litseylarda oʻrgatilayotgan 
bilim oliy taʼlimga kirish uchun yetarli emas. 
Masalan, bir fizik masalani yechishning bir necha 
usuli mavjud. Test masalasini tuzgan mutaxassisga 
bu yechim oson tuyuladi, lekin abituriyent uchun 
murakkab. Ushbu holat bir necha yildan buyon 
yuz berib kelgani sababli oliy taʼlimga kirish 
uchun talabalar fizika fanini oʻqimay qoʻydi. 

Bilim va malakalarni baholash agentligi 
tomonidan oʻtkaziladigan test sinovlarida oliy 
taʼlim muassasalariga kirish uchun eng yuqori 
koʻrsatkich 189 ball. Texnika yoʻnalishiga kirish 
uchun esa 56,6 ball (umumiy maksimal ballning 30 
foizini tashkil qiladi) toʻplasa ham toʻlov-kontrakt 
asosida qabul qilinishi mumkin. Ushbu ballni 
toʻplash uchun abituriyent fizika fanini alohida 
oʻqishi shart emas. Holbuki, 2021-yil 19-mart kuni 
Prezidentimizning “Fizika sohasidagi taʼlim sifatini 
oshirish va ilmiy tadqiqotlarni rivojlantirish chora-
tadbirlari toʻgʻrisida”gi qarori qabul qilingan. Qaror 

ijrosini taʼminlash maqsadida oliy taʼlim yetakchi 
professor-oʻqituvchilari tomonidan oʻquvchilari 
oʻzlashtirishdan orqada qolayotgan maktablarda 
soha fanlari boʻyicha dars oʻtilishi maqsadga 
muvofiq boʻlardi. Bundan tashqari, oshkoralik 
davrida Bilim va malakalarni baholash agentligi 
tomonidan tuzilayotgan test materiallari oliy taʼlim 
muassasalariga tarqatilishi maqsadga muvofiq. Bu 
OTM professor-oʻqituvchilari uchun ham manfaatli: 
bilimlar mustahkamlanadi, bundan tashqari, ular 
maktablarga borib tushuntiradigan materiallar tayyor 
boʻladi, uzluksiz taʼlim tizimi ham oʻzini namoyon 
qiladi. Saralash imtihoni vaqtida esa tarqatilgan 
misol va masalalarning raqami oʻzgartirib berilsa, 
ishlashni bilgan abituriyent hech qiyinchiliksiz 
javoblarni topa oladi.

“Yashil” iqtisodiyot — “yashil” 
energiya

Texnologlardan energiyatejamkorlik boʻyi
cha alohida bilimga ega boʻlish talab etiladi. 2019-
yil 21-mayda qabul qilingan “Qayta tiklanuvchi 
energiya manbalaridan foydalanish toʻgʻrisida”gi 
qonun ijrosini taʼminlash maqsadida barcha 
texnika oliy taʼlim muassasalarida energiya 
tejamkorligi yuzasidan fanlar kiritilishini taklif 
qilmoqchiman. Chunki bu bilan talabalarda 
yurtimiz umumiy energiyasini tejash toʻgʻrisida 
fikrlash madaniyati shakllana boshlaydi. 

Oʻzbekistonda elektr energiyasi taqchilligi XXI 
asr avvalidayoq kuzatila boshlangan boʻlsa-da, bu 
masalaga keyingi yetti yilda alohida eʼtibor qaratil-
di. Mamlakat ana shunday taqchillik sharoitida ya-
shayotgani davlat darajasida tan olindi. Energetika 
sohasini modernizatsiyalashga doir yaxlit dastur 
doirasida 2019-2023-yillarda Oʻzbekiston Respub-
likasida qayta tiklanadigan energiya manbalarini 
rivojlantirish konsepsiyasi ishlab chiqildi. Ushbu 
hujjat Oʻzbekistonda energiya taʼminoti manbalarini 
diversifikatsiyalash siyosatining tamal toshini qoʻyib 
berdi, deyish mumkin.

Xulosa shuki, zamonaviy texnolog har 
tomonlama bilimli, tafakkurli boʻlishi zarur. 
Bunga tayyorgarlik, yuqorida taʼkidlaganimizdek, 
maktabdan boshlanadi. Fan oʻqituvchilari 
tomonidan oʻquvchilarga aynan nimalarni 
oʻrgatish, masalalarni qanday uslubda yechish 
boʻyicha malaka hosil qildirish uchun alohida 
mexanizm yaratish kerak. Shunda yoshlarimizda 
faqat biznes qilish orqali emas, balki kuchli 
texnolog boʻlish bilan ham yaxshi daromad topish 
hissi uygʻonadi. Kuchli texnologlarga ega davlatni 
esa butun dunyo tan oladi.

Tibbiy taraqqiyot tayanchi

KELAJAKNI YARATISHDA
TEXNOLOGLARGA EHTIYOJ KATTA
Taʼlim sifatini oshirish mamlakatimiz kun tartibida turgan eng 
muhim masalalardan biridir. Uning tagzaminida yurtimizni 
rivojlangan davlatlar qatoriga olib chiqadigan yetuk mutaxassislar 
yetishtirish vazifasi turibdi. 

Bugunning gapi

innovatsion ijodkorlik

Taʼlim oʻrganish va 
tajriba almashish orqali 
bilim, koʻnikma va 
qadriyatlarni egallash, 
intellektual, ijtimoiy, 
hissiy va jismoniy 
rivojlanishni taʼminlash 
jarayonidir. U shaxsni 
muvaffaqiyatga, 
jamiyatga hissa 
qoʻshishga va kasbiy 
yuksalishlarga 
tayyorlashda hal qiluvchi 
ahamiyat kasb etadi.

turuvchi Hacettepe, Laybnit instituti, 
Nordik universiteti, Keralia amaliy fanlar 
universiteti, Qozon federal universitetlarida 
stajirovka oʻtab, malaka oshirib keldi. 
M.V.Lomonosov nomidagi Moskva davlat 
universiteti, Istanbul universitetidan xorijiy 
professor-oʻqituvchilar maʼruzalar oʻqish 
uchun jalb qilindi.

Institut faoliyat boshlaganiga endigina uch 
yil boʻlganiga qaramay, ilmiy sohada sezilarli 
yutuqlarga erishildi. 2023-yil mobaynida 4 ta 
fan doktori (DSc), 23 ta falsafa doktori (PhD) 
himoyasi amalga oshirildi. Hozirgi kunda 
institutning ilmiy salohiyati 31,7 foizni tashkil 
qilayotgan boʻlsa, bu koʻrsatkichni yil oxiriga 
qadar 35 foizgacha koʻtarish rejasi ishlab 
chiqilgan.

Taʼlimga “kecha va bugun” misolida 
qarasak, bugungi taʼlim oʻsib kelayotgan 
yosh avlodni zarur koʻnikma va malakalar 
bilan qurollantirish orqali ularning 
oʻzgaruvchan dunyoda muvaffaqiyatli 
qadam tashlashi uchun muhim poydevor 
boʻlib xizmat qilayotganini koʻramiz.

Xulosa qilib aytganda, taʼlim tizi
mida sifat va adolatga, innovatsiya va 
ijodkorlikka eʼtibor qaratilishi, malakali 
mutaxassislarning jahon miqyosida raqo
batbardoshligini taʼminlash bugungi va 
ertangi kun muvaffaqiyati garovidir.

Andijon davlat tibbiyot institutida istiqbolli loyiha va tashabbuslarni 
qoʻllab-quvvatlash maqsadida koʻplab xorijiy taʼlim tashkilotlari bilan 
hamkorlik aloqalari yoʻlga qoʻyilmoqda. Endi xorijlik  yetuk mutaxassislar  
oʻquv jarayonlariga jalb qilinib, professor-oʻqituvchi va talabalarning 
akademik mobillik dasturlari doirasida xorijga malaka oshirish hamda 
yangi bilimlarni oʻzlashtirishga yuboryapmiz.

Mamlakatimizda 
davlat va nodavlat oliy 
taʼlim muassasalari 
soni keskin oshdi. 
Oʻqitishning turli 
shakllari yoʻlga 
qoʻyildi. Bu esa oʻz-
oʻzidan ular oʻrtasida 
adolatli raqobat 
shakllanishiga taʼsir 
etmoqda. 

bugun madaniyat va sanʼat sohasiga befarq boʻlmagan har qaysi yurtdoshimiz sohada 
mavjud kamchiliklar qatori oʻzgarishlar, ijobiy natijalarni ham ayta oladi. Chunki bunga 

amaliy isbot ham, qonuniy asos ham yetarli. Soha vakillarining oʻzlari ham turmush 
darajasi yaxshilangani, qator imtiyozlar berilayotganidan minnatdorligini bildiradi.

Shukuh

2023-yilda Madaniyat vazirligi tomonidan 
mamlakatimizda qator xalqaro festival hamda 
konferensiyalar yuqori saviyada oʻtkazildi. 
Isteʼdodli xonandayu sozandalar, Oʻzbekiston 
davlat filarmoniyasi ijodiy jamoalari xorijga 
30 dan ziyod gastrol safarlarini amalga 
oshirdi. 

Shuningdek, oʻtgan yil davomida 
yurtimizda UNESCO, MDH, TURKSOY, 
ISESCO tashkilotlari bilan hamkorlikda 
10 ga yaqin xalqaro tadbir tashkil etildi. 
MDH tomonidan “2024-yil Samarqand 
Hamdoʻstlik davlatlari madaniyati poytaxti”, 
ISESCO tomonidan esa “2025-yil Samarqand 
Islom dunyosi madaniyati poytaxti” deb 
tasdiqlandi. 

Bugun soha vakillarini har tomonlama 
qoʻllab-quvvatlash, yurtimizning jahon 
madaniy makoniga faol integratsiyalashuvini 
taʼminlash boʻyicha keng qamrovli 
islohotlar amalga oshirilmoqda. Madaniyat 
va sanʼatning jamiyat hayotidagi taʼsirini 
oshirish yuzasidan qabul qilinayotgan farmon 
va qarorlar, ayniqsa, “Madaniy faoliyat va 
madaniyat tashkilotlari toʻgʻrisida”gi qonun, 
Milliy madaniyatni yanada rivojlantirish 
konsepsiyasi sohaning huquqiy asoslarini 
mustahkamlashga xizmat qiladi. 

— Oʻtgan yil yakunida Maʼnaviyat 
va maʼrifat kengashining kengaytirilgan 
yigʻilishida ham madaniyat va sanʼat sohasini 
yanada rivojlantirish boʻyicha qator ustuvor 
vazifalar belgilab berildi. Shundan soʻng ikki 
muhim hujjat — Prezidentimizning “Aholiga 
madaniy xizmat koʻrsatish darajasini yanada 
oshirish chora-tadbirlari toʻgʻrisida” hamda 
“Nomoddiy madaniy merosni muhofaza 
qilish, ilmiy oʻrganish va targʻib qilishni 
rivojlantirishga oid qoʻshimcha chora-
tadbirlar toʻgʻrisida”gi qarorlari qabul qilindi. 
Bu hujjatlar faoliyatimizni yangi bosqichga 
olib chiqishda oʻziga xos dasturulamal 
vazifasini oʻtamoqda, — deydi madaniyat 
vaziri Ozodbek Nazarbekov. 

Sohada fidokorona mehnat qilayot
ganlarni ragʻbatlantirish maqsadida Mada
niyat vazirligi tomonidan “Madaniyat va 
sanʼat fidokori” koʻkrak nishoni taʼsis 
etildi. Oʻtgan yili turli sana va bayramlar 
arafasida 250 ga yaqin soha fidoyilari ushbu 
koʻkrak nishoni bilan taqdirlandi. Bu yil 
ham 15-aprel kuni 50 nafar madaniyat va 
sanʼat xodimi ana shunday eʼtirofga sazovor 
boʻldi. Madaniyat va sanʼat xodimlari kasb 
bayrami yurtimizning barcha hududlarida 
keng nishonlandi. 

Davlatimiz rahbarining alohida eʼtibori 
sohaga kirib kelayotgan ertamiz egalari 
qalbida ishonch tuygʻularini mustahkamlagan 
boʻlsa, katta avlod vakillariga qayta kuch 
bagʻishladi, deyish mumkin. 

Tesha Moʻminov. — Kasb bayramimiz 
nishonlanadigan kunlarni koʻrmagan 
sanʼatimiz fidoyilarining ruhlari shod boʻlsin! 
Ular bilan oʻzbek teatr sanʼati hamisha 

yuksak eʼtiroflarga sazovor boʻlib kelgan. 
Shunday ekan, biz milliy teatrimizning ana 
shu nufuzini saqlashimiz, sahna sanʼatiga oid 
bilimlarimizni yosh avlodga berishga ulgurib 
qolishimiz kerak. 

Ha, millatimiz oʻzining buyuk sanʼat 
dargʻalari bilan xalqaro miqyosda hurmat-
eʼtibor qozongan. Ularning munosib 
davomchilarini tarbiyalash maqsadida bugun 
barcha viloyat va tumanlarda Madaniyat 
vazirligi tasarrufidagi taʼlim muassasalari 
faoliyat yuritmoqda. Bu esa chekka-chekka 
qishloqlardagi isteʼdodlarni ham kashf 
etish, ularni oʻqitish, yanada rivojlantirishga 
koʻmak bermoqda. 

* * *
Prezidentimizning “Respublikada mil-

liy askiya va qiziqchilik sanʼatini 
yanada rivojlantirish chora-tadbirlari 
toʻgʻrisida”gi qarori bilan Margʻilon shahrida 
Yusufjon qiziq Shakarjonov nomidagi 
respublika askiya va qiziqchilik sanʼati 
markazi tashkil etildi. 28 ta askiya toʻgaragi 
ochildi, 5 ta hajviy asarga davlat buyurtmasi 
berildi, sohada 11 nafar ijodkorning mahorat 
maktabi yoʻlga qoʻyildi.

Shuningdek, bugun mamlakatimizda 
madaniyat markazlari faoliyati har tomonlama 
qoʻllab-quvvatlanmoqda. Ular aholi oʻrtasida 

madaniyatni targʻib qilish, maʼnaviyat-
maʼrifatni yuksaltirishda alohida oʻringa ega. 
Ayni paytda 837 ta madaniyat markazida 
faoliyat olib borayotgan toʻgaraklar soni 
5250 taga, ularda qatnashuvchi yoshlar soni 
esa 52 mingga yetdi. Bu kichik koʻrsatkich 
emas. Ushbu markazlarda 5000 dan ortiq 
havaskorlar jamlangan. Madaniyat markazlari 
uchun yangi binolar qurish, rekonstruksiya 
qilish, kapital taʼmirlash va jihozlash 
ishlari ham vazirlikning doimiy eʼtiborida. 
Chunonchi, bugungi kunga qadar 400 ga 
yaqin madaniyat markazlari taʼmirlanib, 
foydalanishga topshirildi.

“2021-2024-yillarda madaniyat markaz
larining binolari kompleksini qurish va 
jihozlash boʻyicha tashkiliy chora-tadbirlar 
toʻgʻrisida”gi qaror loyihasi ishlab chiqildi. 
Loyihada 459 ta madaniyat markazini yangidan 
qurish, rekonstruksiya qilish va taʼmirlash 
rejalashtirilgan. Sohani raqamlashtirish 
maqsadida “Madaniyat markazlari” yagona 
portali yaratildi, “Milliy tanlovlar” platformasi 
ishga tushirildi. Chekka va olis hududlar 
aholisiga madaniy xizmat koʻrsatish maqsadida 
madaniyat boʻlimlari 110 ta “Damas” 
avtomobili bilan taʼminlandi. 

— Tuman madaniyat bӯlimi tasarrufidagi 
7 ta madaniyat markazi 227 ming aholiga 
xizmat koʻrsatadi, — deydi Kosonsoy 
tuman madaniyat boʻlimi mudiri Gulnora 
Izzatullayeva.  — Oʻtgan yili 16-“Zamondosh” 
madaniyat markazi 3 milliard 658 million 
soʻm mablagʻ hisobiga kapital taʼmirlandi. 
Markaz 240 oʻrinli tomoshalar zali, 10 
dan ortiq mashgʻulot xonalari, 180 million 
soʻmlik 31 turdagi musiqa asboblari bilan 
jihozlandi. Bu yerda 7 yoshdan 70 yoshgacha 
boʻlgan odamlar oʻz qiziqishlaridan kelib 
chiqib, rubob, doira, estrada xonandaligi, raqs 
toʻgaraklarida shugʻullanishi mumkin. 

Darhaqiqat, yaqin-yaqingacha joylardagi 
tizim vakillarini moddiy-texnik imkoniyatlar 
yetishmasligi qiynab kelgan. Ayrim 
binolarning nurab qolgani ham rost. Aksariyati 
kimlarningdir boshqa maqsadlariga xizmat 
qila boshladi. Bugun hammasi boshqacha. 
Davlatimiz tomonidan madaniyat markazlari 
yana avvalgi fayzini topishiga, odamlarning 
koʻngilochar maskaniga aylanishiga harakat 
qilinyapti. 

Madaniyat vazirligi bergan maʼlumotlarga 
koʻra, joriy yilda madaniyat markazlari 
hamda Bolalar musiqa va sanʼat maktablari 
7 turdagi 1150 komplekt milliy musiqa 
cholgʻulari, madaniyat boʻlimlari 80 

ta maxsus avtotransport vositasi, teatr
lar 8 ta avtobus hamda 16 ta yuk maxsus 
avtotransport vositasi bilan taʼminlanadi. 
140 ta badiiy havaskorlik jamoasiga musiqa 
cholgʻulari, sahna liboslari, texnik jihoz va 
uskunalar toʻplami yetkazib beriladi va bu 
orqali ularning imkoniyati yanada kengayadi. 

Joriy yil mamlakatimizning 50 dan ziyod 
turistik obyektida konsert-tomosha tadbirlari 
tizimli tashkil etilishi koʻzda tutilmoqda. 
Shuningdek, bu yil 8 ta davlatda “Oʻzbekiston 
madaniyati kunlari”, Berlinda “Markaziy 
Osiyo madaniyati va sanʼati kunlari”, “2024-
yil Samarqand Hamdoʻstlik davlatlari madaniy 
poytaxti” deb eʼlon qilingani munosabati bilan 
qator mamlakatlarda madaniyat, sanʼat va kino 
haftaliklari oʻtkaziladi. Milliy madaniyatimizni 
xorijda faol targʻib etish va ommalashtirish 
maqsadida taniqli va munosib shaxslarga 
“Oʻzbek madaniyati elchisi” maqomini berish 
tizimi yoʻlga qoʻyiladi.

Umuman olganda, bugun madaniyat va 
sanʼat sohasiga befarq boʻlmagan har qaysi 
yurtdoshimiz sohada mavjud kamchiliklar 
qatori oʻzgarishlar, ijobiy natijalarni ham 
ayta oladi. Chunki bunga amaliy isbot ham, 
qonuniy asos ham yetarli. Soha vakillarining 
oʻzlari ham turmush darajasi yaxshilangani, 
qator imtiyozlar berilayotganidan min
natdorligini bildiradi. 

Oʻzbekiston va Tojikiston xalq artisti, 
“Mehnat shuhrati” ordeni sohibasi Matluba 
Dadaboyeva ayni kunda sanʼat va madaniyat 
xodimlariga qaratilayotgan eʼtibordan 
ruhlanib shunday dedi: 

— Bugun soha uchun yangi bir davr keldi, 
desak xato boʻlmaydi. Zero, shu paytga qadar 
madaniyat va sanʼat vakillarining alohida kasb 
bayrami boʻlmagan. Shunday boʻlsa-da, biz 
oʻz sohamizga fidoyi boʻlganmiz va haligacha 
shundaymiz. Vaqt — oliy hakam, deganlari 
rost, ana shu mehnatlarimiz inobatga olindi. 
Nimaiki izlanish, yangilik qilamiz desak, katta 
yoʻl, barcha imkoniyatlar mavjud. Bunday 
sharoitda faqat va faqat yurakdan ishlash, 
zavqlanib yashash kerak. Ayni paytda Oʻzbek 
milliy musiqa sanʼati institutida saboq beraman, 
isteʼdodi bilan biz, ustozlarnida shoshirib 
qoʻyadigan yigit-qizlarga havas qilaman. 
Ularning qalbiga maqomning qudratini, 
milliy musiqalarimiz jonbaxshligini singdirib, 
ongu shuuriga mustahkam joylay olsak, 
maqomchilik, qoʻshiqchilik sanʼatimizning 
ertasi yanada porloq boʻladi.

Ha, sanʼat oʻz sohiblaridan chinakam 
fidoyilik, xalqparvarlik, ayni damda har 
qachongidan-da vatanparvarlikni talab qiladi. 
Shu maʼnoda maqolamizni madaniyat vaziri 
Ozodbek Nazarbekovning vatanparvarlikka 
yoʻgʻrilgan quyidagi fikrlari bilan yakunlashni 
joiz topdik: 

— Albatta, raqamlar oʻz yoʻliga. Bizning 
maqsadimiz chiroyli hisobotlar yoki quruq 
statistika emas. Asosiy maqsadimiz — 
madaniyat va sanʼat sohasidagi yangi 
tashabbuslar natijasini, avvalo, xalqimiz oʻz 
hayotida sezsin. Bugun murakkab bir davrda 
yashayapmiz. Turli davlatlar oʻz gʻoya va 
mafkurasini har xil yoʻllar bilan singdirishga, 
eksport qilishga urinyapti. Ayniqsa, yoshlar 
ongini buzishga harakatlar kuchaygan. 
Buning zamirida qanday maqsadlar yotgani 
hammamizga ayon. Mana shunday sharoitda 
biz qoʻl qovushtirib oʻtirsak, mafkuraviy 
maydonda boʻshliq qoldirsak, ertaga juda 
kech boʻladi. Shuning uchun ham bugun 
“milliy kontent, milliy kontent”, deb qayta va 
qayta jon kuydirilyapti. Biz jaholatga qarshi 
hamisha maʼrifat bayrogʻini baland koʻtarib 
kurashganmiz va bu eng toʻgʻri yoʻldir. Yaqin 
oʻtmishdagi jadid bobolarimiz hayoti va 
faoliyatida ham buni yaqqol koʻrish mumkin. 
Inson ilmli boʻlsa, madaniyatli, maʼrifatli 
boʻlsa, tarixini yaxshi bilsa, albatta, Vatanini 
qadrlaydi, uni ardoqlaydi.

Bir haqiqatni hech qachon esimizdan chiqarmasligimiz kerak: 
mamlakatimizda madaniyat va sanʼat taraqqiy etmasa, 
jamiyat rivojlanmaydi.

Shavkat MIRZIYOYEV,
O‘zbekiston Respublikasi Prezidenti

Sohada fidokorona mehnat qilayotganlarni 
ragʻbatlantirish maqsadida Madaniyat vazirligi 
tomonidan “Madaniyat va sanʼat fidokori” koʻkrak 
nishoni taʼsis etildi. Oʻtgan yili turli sana va bayramlar 
arafasida 250 ga yaqin soha fidoyilari ushbu koʻkrak 
nishoni bilan taqdirlandi.

Munojat MOʻMINOVA, 
“Yangi Oʻzbekiston” muxbiri

maqsad chiroyli hisobotlar 
yoki quruq statistika emas

Mamlakatimizda 15-aprel sanasi “Oʻzbekiston Respublikasi 
Madaniyat va sanʼat xodimlari kuni” etib belgilanishi nafaqat 
ijod ahli mehnati qadrlanishi, balki soha taraqqiyotiga davlat 
miqyosidagi eʼtiborning amaliy ifodasi boʻldi. Zero, madaniyat va 
sanʼat boshqa sohalar rivojiga turtki beruvchi, yurtni dunyoga 
tez va keng tanituvchi qudratga ega. Bugun ham oʻz taraqqiyot 
yoʻlidan ildam borayotgan yangi Oʻzbekiston nomini butun olamga 
tarannum etishda ayni yoʻnalish muhim oʻrin tutmoqda. 

— Keyingi 8-9 yilda madaniyat, sanʼat, 
maʼnaviyat, maʼrifat, sportga katta eʼtibor 
qaratilayotgani biz, soha xodimlarini 
behad mamnun etmoqda, — deya suhbatga 
qoʻshiladi Oʻzbekiston xalq artisti, 
“Madaniyat va sanʼat fidokori” koʻkrak 
nishoni sohibi Rajab Adashev. — Shuning 
uchun ham bugun mamlakatimizni butun 
dunyoga tanitadigan saviyali filmlar paydo 
boʻlyapti. Masalan, eng yangi texnologiyalar 
yordamida suratga olinayotgan “Bahodir 
Yalangtoʻsh” filmi lavhalarini koʻrib, ki
nematografiyamiz yutuqlaridan gʻurur
landim. Oʻzbek aktyorlariga xorijdan ham 
takliflar koʻpaymoqda. Oʻtgan yili oʻzim 
“Qirgʻizfilm” studiyasi taklifi bilan “Behisht” 
filmida suratga tushdim. 

Bundan tashqari, ozarbayjonlik Shirin 
Ahmedovning “Yuz qadam” filmida ota 
rolini oʻynadim. U 2023-yilda xalqaro 
kinofestivalda qisqa metrajli filmlar tanlovida 
birinchilikka loyiq topildi. Shuningdek, 
Moskvada oʻtgan kinotanlovda “Eng yaxshi 
rol ijrochisi” nominatsiyasi va diplom 
bilan taqdirlandim. Fursatdan foydalanib, 
madaniyat va sanʼat fidoyilari, shu tizimdagi 
barcha xodimlarni kasb bayramlari bilan 
samimiy qutlayman. 

* * *
Madaniyat vazirligi maʼlumotlariga koʻra, 

oʻtgan yili yurtimizda 149 ta kinomahsulot 
yaratilgan. “Seni sogʻindik, bahor!”, 
“Yoshlar va kino”, “Yoshlar kinokarvoni” 
va mustaqilligimizning 32 yilligiga 

bagʻishlangan kinokarvon aksiyalari oʻt
kazildi. Davr voqeliklari, dolzarb masalalarni 
odamlarga tezkor yetkazishda kino sanʼati 
muhim oʻrin tutadi. Teatr sanʼati esa 
taʼsirchanligi bilan yanada ahamiyatliroq. 
Keyingi paytlarda teatr muxlislari soni ham 
sezilarli darajada ortayotgani quvonarli. Shu 
yilning fevral-mart oylarida teatrlarimizga 30 
mingdan ortiq tomoshabin tashrif buyurgani 
fikrimiz tasdigʻidir.

 — Davlatimiz rahbari madaniyat va 
sanʼat, jumladan, biz, teatr vakillariga 
barcha imkoniyatlarni yaratib berayotgan 
paytda nega maza qilib ishlamasligimiz 
kerak? — deydi Oʻzbekiston xalq artisti 

